
Ipade yi yoo jẹ eyi to yatọ diẹ si iru awọn ipade ti a maa n ṣe nihin. Ni ọpọlọpọ igba, nigbati a ba wa sihin, 
a maa n ṣe isin fun imularada awọn alaisan ati fun àìní nipa ti ara. A maa n tẹnumọ awọn nkan wọnyi. 
Ṣugbọn ni aṣalẹ yi a ti bẹrẹ isọji yii, fun iwosan ọkan, ati ẹmi eniyan.

Wayio, bi Oluwa ba n fẹ, ni owurọ ọjọ Aiku (ni Ile ẹkọ ọjọ isimi, ni owurọ Sunday) a o ni akoko adura fun 
awọn alaisan, wọn yoo to si ori ila adura bi a ti maa n ṣe ni owurọ ọjọ Aiku, bi Oluwa ba fẹ. Ni awọn aṣalẹ 
ọsẹ yi, a ni ifọwọtọ gidi lati sọrọ lori awọn ohun to nii ṣe pẹlu iye ainipẹkun ti ọkan.

Bayi, a mọ pe nigbati a ba wo ọkan kan san, iyẹn n mu inu gbogbo wa dun, nitoripe a mọ pe iyẹn n fihan 
pe Ọlọrun wa n wo alaisan san. Ṣugbọn alaisan naa, ti wọn ba wa laaye fun igba pipẹ, wọn tun lee saisan 
lẹẹkan si, boya pẹlu aisan kannaa, eyiti Ọlọrun wò-sàn nigbakan-ri. Iyẹn ko si mu iwosan lọ. Awọn dokita yoo 
fun-ni ni òògùn fun aisan otutu-aya, boya lẹyin ọjọ meji, awọn alaisan naa yoo ku nipasẹ aisan otutu-aya naa, 
lẹyin ti dokita ti sọ pe ara wọn ti ya. Aisan naa tun n pada wa. Ṣugbọn nigbati a ba wo ọkan rẹ san, nigbana, 
iwọ ti ni iye ainipẹkun ninu rẹ.

2

Mo si gbagbọ pe a ti sunmọ ipadabọ Jesu Oluwa, idi eyiti a fi gbọdọ ṣe ohun gbogbo ti a lee ṣe lati mu 
gbogbo ọkàn wa si ijọba Ọlọrun, ati lati mu ijọba Ọlọrun naa tọ awọn eniyan wa, ki a lee wo ̣emi wa san. Mo 
gbagbọ pe ara Jesu ni ara to n saisan ju ti mo mọ; iyẹn ni pe, ara Jesu nipa ti ̣emi lori aye n saisan gidigidi.

Nisisiyi, a kò gbero lati mu ki ẹ pẹ ni aṣalẹ kan, nitoripe, ni aṣalẹ akọkọ, a ko ni àyè ti o to lati jẹki awọn 
ọrẹ wa olufẹ joko. A n ṣe akanṣe iṣẹ lọwọ lori kíkọ́ gbọngan ile ijọsin tuntun, ti yoo jẹ ile ijọsin nla sihin, lori ilẹ 
yi, tabi ibikibi ti Oluwa yoo ba dari wa lọ; ṣugbọn bi a ṣemọ to, ibiyi ni yoo jẹ.

Bayi, a ti ̣se ifilọ nipa ipade wa, lati Ọjọru titi di ọjọ Aiku. Ṣugbọn nigbana, ni ọjọ Aiku, a o ti maa sunmọ 
isimi Keresimesi; ṣugbọn igbakigba ti Oluwa ba sọ fun wa lati duro, igbana ni a o duro. A ko mọ ohun ti yoo 
jẹ abajade rẹ. Ṣugbọn a n gbagbọ pe awọn ara wa ni ile ijọsin nihin ati ijọ awọn akẹgbẹ wa, ninu eyiti ile ijọsin 
Iwa-Mimọ ti ilu Utica jẹ ọ̀kan, eyiti Arakunrin Graham Snelling jẹ Olusọ-agutan rẹ; ati ni New Albany, nibiti 
Arakunrin “Junie” Jackson ti jẹ Olusọ-agutan; ati ni oju-popo másọsẹ̀ nibiti Arakunrin Ruddell ti jẹ olusọ-
agutan. Awa (ati awọn ijọ ti o jẹ akẹgbẹ si ijọ yi).... A n gbiyanju lati mu awọn eniyan wa wọ inu ijọsin ti o sàn 
pẹlu Kristi: iyẹn ni ilepa wa. Nitorina, mo ti yan lati ka ati lati ṣe ikọni fun awọn aṣalẹ diẹ si asiko yi....

Ni aṣalẹ yi, mo fẹ sọrọ lori akori: Ki Ni Ẹmi Mimọ? Ni aṣalẹ ọla, mo fẹ waasu lori: Ki ni Ohun ti Ọlọrun 
Fun Wa Ni Ẹmi Mimọ Fun? Ni aṣalẹ ọjọ-ẹti (ati si ẹyin ti ẹ n ka ohùn silẹ, nko fẹ ki a ṣe ikasilẹ ohun iwaasu ti 
ọjọ Ẹti); Bawo Ni Mo Ṣe Lee Gba Ẹmi Mimọ, ati Bawo Ni Emi yoo Ṣe Mọ Nigbati Mo Ba Ni i?.... Nigbana ẹ jẹki 
a sakiyesi ohun ti Oluwa yoo dari wa lati ṣe fun ọjọ Satide ati ojọ Aiku.... Ati ni owurọ ọjọ Aiku, isin iwosan kan 
ati isin ihinrere miran fun aṣalẹ ọjọ Aiku.

Bayi, a fẹ ki gbogbo eniyan mọ pe.... Mo si mọ pe ẹrọ to n ka ohun naa silẹ n siṣẹ ni iyara ẹyin, a si fẹ 
lati sọ eyi; Nitoripe ninu awọn ipade wọnyi, bi eyi, ni afiwe ihinrere, a ni awọn eniyan ti wọn wa lati oniruuru 
ijọ, ti wọn ti kọ wọn ni ọna igbagbọ ti wọn - ẹnikọọkan wọn. Iyẹn si dara. Nko fẹ lati jẹbi gbi-gbin irugbin 
rudurudu laarin awọn ará. Ati ninu awọn ipade naa, mo maa n waasu lori awọn otitọ ihinrere ti Iwe Mimọ, niti 
awọn ohun ti awọn ara ti wọn ṣe agbatẹru ipade mi gbagbọ. Ṣugbọn ninu Ile-ijọsin nihin, mo fẹ sọrọ lori ohun 
ti awa gbagbọ. Nitorina, ti iwọ ko ba loye rẹ, inu mi yoo dun lati gba lẹta kekere kan tabi iwe pelebe kan fun 
ibeere rẹ, lati bi mi nipa idi ti awa fi gbaagbọ bẹẹ. N o si layọ lati gbiyanju lati salaye rẹ ni ọna to dara ju ti mo 
lee gba ṣe e.

Ṣe ẹ mọ, igbagbọ ijọ.... Ti ijọ kan ko ba ni ẹkọ opomulero tirẹ̀, o tumọsi pe ijọ naa ki i ṣe ijọ. O ni lati ni 
ohun kan ti iwọ n duro fun, awọn ilana kan ti iwọ n di mu. Ohun ti o si wu ki ẹgbẹ tabi ijọ ẹnikan jẹ, ti a ba bi 
eniyan naa nipa ti Ẹmi Ọlọrun, eniyan naa ni arakunrin mi tabi arabinrin mi, .... A lee yatọ ninu ohun miran, ki 
a jinnaa rere si ara wa bi ila-oorun ṣe jinna si iwọ-oorun, awa si jẹ ará sibẹ. Nko si ni ṣe ohun miran ju ki n 
ran arakunrin naa lọwọ lati sunmọ Ọlọrun si, ati lati ni ibarin ti o sàn si pẹlu Kristi, nigbana mo gbagbọ pe 
ẹnikẹni ti o jẹ ojulowo Kristẹni yoo ṣe ohun kan naa fun mi.

Bayi, mo ti bi ile ijọsin kere yi.... Nisisiyi, a ko wọ inu eyi lati lee ṣe ipade fun akoko gigun. Mo fẹẹ wọ inu 
ẹkọ yi lọ - mo si fẹ, bẹẹ ni mo ti rọ̀ yin lati jo gbogbo afara ti ẹ gba kọja ni ina, ki ẹ si ṣe atunṣe gbogbo ẹṣẹ 
yin - awa n wọ inu eyi lọ pẹlu ohun gbogbo to wa ninu ọkan ati ayé wa. A gbọdọ wa sihin fun idi kan-ṣoṣo, eyi 
ni lati pese ọkan ara wa silẹ fun dide Oluwa, ki i ṣe fun idi miran. Bi mo si ti sọrọ ti mo si wi pe boya 
nigbamiran, mo lee ṣe ikọni tabi ki n sọ ohun kan ti o lee tako ero ẹlomiran.... Tabi ọna ti wọn gba gbaagbọ. 
Nko wa fun ariyanjiyan, ṣe ẹ rii. Mo wa.... A wa nihin lati lee murasilẹ fun ipadabọ Oluwa.

Mo si ro pe ẹgbẹ kekere yi.... Mo ni awọn ara kan nihin pẹlu mi nihin ti mo mọ lati ibi ọtọọtọ, a si layọ lati7

ni wọn nihin. Ko si si iye meji pe ninu gbogbo apejọpọ yi, awọn kan yoo wa lati ilu odikeji, lati ilu odikeji, lati 
agbegbe awọn ilu to yi waka. Inu wa si dun lati ri yin nihin, a si mọ rírì yin, ti ̣eyin ba lee fẹran wa to bẹẹ gẹ ẹ ti 
ẹ fi lee wa lati feti si awọn nkan wọnyi. Ki ẹyin si lọ sile, pẹlu ọrọ̀ to ga ju ti Ọlọrun lee fifun ọkan yin, eyi ni ẹ̀bẹ̀  
mi.

Ati si ile ijọsin kekere yi, bi mo ṣe rii pe mo gbagbọ pe ẹ jẹ ọkan ninu awọn eniyan ti mo gbagbọ pe wọn 
daraju to wa lori ilẹ aye, awọn ni wọn n wa si ile ijọsin yi.... Nko sọ pe awọn nikan ni eniyan to daraju ti o wa, 
ohun ti mo sọ nipe diẹ ninu awọn eniyan ti o daraju lori ilẹ aye lo n wa si ile ijọsin yi, aini nla kan ninu rẹ ni lati 
ni ifikun-ni, tabi aye ti a fi ji fun Ọlọrun, igbe aye iwa mimọ ti o jinlẹ sii, ati lati sunmọ Ọlọrun si i. Mo si ti ṣe 
ileri fun wọn lati ṣe eyi, lati ni awọn iwaasu yi fun wọn. A si layọ lati mu yin wa sihin, ki ẹ si ̣se ijọsin pẹlu wa ni 
ayika Ọrọ Ọlọrun naa, bi a ṣe n ṣe ikọni ti a si n gbiyanju lati mu Ọrọ Ọlọrun tọ̀ yin wa.

Bayi, ni aṣalẹ mẹta akọkọ, a ko ni ni akori kankan ti a o ṣe iwaasu le lori, bikoṣe ohùn Ọlọrun lati kọ́ni lati 
inu Ọrọ Ọlọrun wa. Bayi.... Nitori nko ni sọ fun ẹnikẹni lati ṣe ohun ti emi funra mi ko ni ṣe. Ọsẹ yi si ti jẹ 
Kafari fun mi lẹkunrẹrẹ. Mo ti sunmọ opin pupọ, bi mo ṣe lee sọ ọ, titi ti mo fi fẹẹ má mọ ibi ti mo wa. Ṣugbọn 
mo ti jọwọ gbogbo ifẹ ara mi ati ohun gbogbo ti mo mọ fun Oluwa.

Ni aṣalẹ ọjọsi ni nkan bi agogo mejila òru kọja diẹ, emi ati iyawo mi, lẹyin ti a ti jọ joko, ti a si n gbadura, 
ti a si n ba Oluwa sọrọ ni ẹ̀bá tabili kekere ti o wa ninu iyara igbalejo wa pẹlu Bibeli meji ti a ṣi silẹ, a ya ara 
wa si mimọ fun Ọlọrun lakọtun, fun igbe aye isin lẹkunrẹrẹ, pe ki awa lee jọwọ ifẹ ọkan wa, ati ohun gbogbo, 
ati gbogbo èrò inu wa ti ko tọna, lati sin Jesu Oluwa. Mo si ni igbẹkẹle ninu yin pe iyẹn ti jẹ iṣesi ti ̣eyin pẹlu, 
pe ẹ ti ̣se ohun kannaa. Nigbana, nigbati a n wa si iwaju Rẹ ni aṣalẹ yi, a n tọ Ọ wa ni ori ilẹ mimọ, ni aarin 
awọn eniyan ti o ti n gbadura, ti wọn si ti n gbaawẹ, ti wọn si ti n ṣe atunṣe, ti wọn si n mura-silẹ lati gba lati 
ọdọ Ọlọrun wa. Mo si mọ pe ẹnikẹni ti o ba wa pẹlu ebi, ki yoo lọ pẹlu ebi, ṣugbọn Ọlọrun yoo bọ ọ pẹlu ounjẹ 
iye.

Bayi, ki a to ka lati inu Iwe Mimọ Rẹ, ẹ jẹki a tẹríwa-ba fun iṣẹju kan, fun adura.

Oluwa, a ti gbadura nihin tẹlẹ, ni aṣalẹ yi.... Awọn orin Sioni ni a ti kọ lati ẹnu awọn ọmọ Rẹ. Ọkan wọn 
ni wọn ti gbe soke, a si ti wa sihin lati ya ara wa si mimọ si Ọ, ati lati sin Ọ lati inu ọkan wa wá. A si n pe 
iranti Rẹ si eyi, Oluwa, eyiti O sọ nigbati O joko lori oke, ti O si kọ awọn ọmọ ẹyin Rẹ, pe, “Ibukun ni fun 
awọn ti ebi n pa, ti orugbẹ n gbẹ nipa òdodo, nitori a o kun wọn.” Iwọ ṣe ileri eyi, Oluwa.

Awa n tọ Ọ wa ni aṣalẹ yi pẹlu ọkan ti o si silẹ; a n wa pẹlu ebi ati orugbẹ, a wa si mo pe Iwọ yoo pa ileri 
Rẹ mọ.

Bi a ṣe n gbiyanju lati ṣi awọn ojú-ewé Bibeli lati ka awọn Ọrọ Ọlọrun ti o wa Rẹ̀, jẹki Ẹmi Mimọ mu U lọ 
si ọkàn kọọkan. Jẹki irugbin naa bọ si inu igbagbọ to jinlẹ, ti Ó lọ́rọ̀, eyiti Ọrọ Rẹ ti ṣe. Gbọ adura wa, Oluwa, 
ki O si sọ wa di mimọ, ki O yẹ wa wo. Ti ohun àìmọ́ kan ba wa nipa wa, Oluwa, gbogbo awọn ẹṣẹ ti a ko tii 
jẹwọ, ohunkohun ti ko tọna, fihan wa nisisiyi, Oluwa. Awa yoo lọ, a o si ̣se atunṣe, nitori a loye pe a n gbe 
ninu ojiji wiwa Oluwa Jesu. A si n wa, Ọlọrun Mimọ, sinu ojiji otitọ Rẹ ni aṣalẹ yi, a si n bẹbẹ fun yiya ara wa 
si mimọ lákọ̀tun, ati fifi ara wa ji, ati lati fi Ẹmi Mimọ kún ayé wa.

Bi a ti n ri pe ina isọji ti n lọ silẹ, ẹ jẹki a ko igi Ọrọ Ọlọrun sinu rẹ, ki O lee mu ki ina titun ran, ki ọkan wa 
lee kun fun itara. Sọ wa di mímọ́, Oluwa, nipasẹ Ọrọ iyebiye Rẹ, ati ẹjẹ Rẹ, ati ore-ọfẹ Rẹ ni a bẹbẹ; gbogbo 
ọpẹ ati iyin yoo si jẹ ti Rẹ. Mu gbogbo igbagbọ asán kuro ni ọkan wa; fọ̀ wá mọ́, Oluwa. Fun wa ni àyà funfun 
ati ọwọ mimọ, ati àyà funfun ati ọwọ mimọ, ati ero mimọ, ki a lee maa wa si ibi mimọ Rẹ ni gbogbo aṣalẹ, ki 
a maa yọ, ki a si kun fun Ẹmi Rẹ. A beere fun eyi ni orukọ Jesu ati nitori ti Rẹ. Amin.

Mo fẹ ka Ọrọ naa bayi. Nigbati mo beere pe ki ẹ mu Bibeli yin, ki ẹ mu gègé yin ati iwe yin lati kọ awọn 
ẹsẹ Iwe Mimọ ti a o ka silẹ, ti ẹ ba n fẹ lati ṣe bẹẹ, yoo dara pupọ bẹẹ. Nigbati a o si kọkọ maa ṣi Bibeli wa si 
Iwe Iṣe Awọn Apọsteli ori keje.... Lati dahun ibeere.... Tabi, lati bẹrẹ si dahun ibeere naa, “Ki Ni Ẹmi Mimọ?”

Ko si ohun to lee ṣẹgun Satani; ko ti i si ohunkohun lori ilẹ aye sibẹ to lee ṣẹgun Satani bi Ọrọ Ọlọrun. 
Jesu lo O ninu ogun nla Rẹ; O wipe, “A ti kọ Ọ pe....”

Ni owurọ yi, nigbati mo n feti-silẹ, ni ọjọ diẹ sẹyin, si oniroyin kan ti o fẹ sọ pe ohun gbogbo ti a dá wa lati 
inu eeru to n fẹ papọ, ati awọn eroja kan, ati awọn kẹ́míkà kan lati inu ilẹ wa, ati pe itansan òòrùn lo dá iru iye, 
ti o si mu iye wa.... Bi eyi ṣe jẹ ọrọ omugọ to, nigbati itansan oorun yoo pa eyikeyi iru iye. Ti iwọ ba fi iru iye 
kekere kan si abẹ oorun, oorun yoo pa a kiakia. Ko si si iru nkan bẹẹ, ṣugbọn Satani n gbiyanju lati doju iyẹn 
kọ mi.... Lẹyin ti mo ti mu Rebekah, ọmọbinrin mi kekere lọ si ile iwe, ni owurọ yi, bi mo ṣe n padabọ, mo 
bẹrẹ si tan redio mi, mo si ro pe n o tun wọ inu nkan bẹẹ lọ pada, mo si pa a kiakia.

Bi mo ṣe nlọ ni oju-popo, Satani sọ fun mi, o wipe, “Njẹ iwọ mọ pe ọkunrin yi ti ẹ n pe ni Jesu kan da bi 
eniyan lasan ni, nigbakan-ri ni ọjọ aye Rẹ, bi Billy Graham tabi Oral Roberts. 'O kan jẹ eniyan ti wọn kan n ko

awọn eniyan diẹ jọ si ayika Rẹ, ati lati maa sọ pe, O jẹ eniyan nla kan.' Lẹyin igba-diẹ, O di eniyan nla sii, 
lẹyin naa O si di Ọlọrun si wọn. Bayi, O ti wa di ẹniti iroyin Rẹ tan yika gbogbo aye lati igbati O ti ku, ko si 
jubẹẹlọ.”

Mo ro o pe, “Iru opurọ wo ni iwọ i ṣe.” Lẹyin naa mo yi mọto mi, bi mo ṣe n kọja ni Opoponá Grahan; mo 
wipe, “Satani, iwọ ti o n sọrọ si ẹri ọkan mi, n ó fẹ lati bi ọ leere awọn ọrọ kekere kan: Tani Ẹni naa ti awọn 
wolii Heberu sọ asọtẹlẹ Rẹ pe O n bọ wa? Ta ni Messiah naa ti a ta ororo le lori? Ki ni ohun ti o wa lori awọn 
eniyan naa ti o ri wiwa Rẹ, ti wọn si sọ nipa Rẹ, ni nkan bi ọpọlọpọ ẹgbẹrun ọdun ki O to wa si orilẹ aye 
nihin? Tani ẹni naa ti o sọ nipa Rẹ, ti o si ri bẹẹ gẹlẹ? Nigbati O si wa, wọn wipe, 'A kaa si ọkan lara awọn 
ẹlẹṣẹ,' O si ri bẹẹ. 'A ṣa a ni ọgbẹ nitori irekọja wa; O si ri bẹẹ.' A ṣe iboji Rẹ pẹlu awọn Ọlọrọ, ṣugbọn Oun 
yoo ji dide ni ọjọ kẹta,' O si ri bẹẹ. Lẹyin naa, O ṣe ileri Ẹmi Mimọ, mo si ti gba a, nitorina o sàn ki o kuro 
nibẹ, nitori a ti kọ Ọ sinu Ọrọ Rẹ, ikọọkan Ọrọ Rẹ si jẹ otitọ.” Lẹyin naa, o si lọ. Sa a ti dojukọ ọ pẹlu Ọrọ 
Ọlọrun; Oun to lee ṣẹgun rẹ̀ niyi. Ko lee bori Ọrọ naa, nitoripe Ọrọ ti a misi ni. Ẹ jẹki a bẹrẹ kika Rẹ ni aṣalẹ 
yi ni ori keje Iwe Iṣe Awọn Apọsteli.

13

Nigbana ni olori alufa wipe, nkan wọnyi ha ri bẹẹ bi?

Oun si wipe, Alagba, ara, ati baba, ẹ fetisilẹ; Ọlọrun ogo farahan fun Abrahamu baba wa, 
nigbati o wa ni Mesopotamia, ki o to ṣe atipo ni Harani

O si wi fun un pe, Jade kuro ni ile rẹ, ati lọdọ awọn ibatan rẹ, ki o si wa si ilẹ ti emi o fi han ọ.

Nigbana, ni o jade kuro ni ilẹ awọn ara Kaldea, o si ṣe atipo ni Harani lẹyin igbati baba rẹ 
ku, Ọlọrun mu u ṣipo pada wa si ilẹ yi, nibiti ẹyin n gbe nisisiyi.

Ko si fun un ni ini kan, a ni to bi ẹsẹ ilẹ kan; ṣugbọn O leri pe, Oun O fi i fun un ni ilẹ-nini, ati 
fun awọn iru ọmọ rẹ̀ lẹhin rẹ̀, nigbati ko ti i ni ọmọ

Ọlọrun si sọ bayi pe, iru ọmọ rẹ yoo ṣe atipo ni ilẹ ajeji, wọn o si sọ wọn di ẹru, wọn o si pọn 
wọn loju ni irinwo ọdun.

Ọlọrun wipe, Orilẹ-ede naa ti wọn o ṣe ẹru fun, ni Emi O da lẹjọ lẹhin naa ni wọn o si jade 
kuro, wọn o si wa sin mi nihin yi

O si fun un ni majẹmu ikọla; bẹẹ ni Abrahamu bi Isaaki, o kọ ọ ni ila ni ijọ kejọ; Isaaki si bi 
Jakọbu, Jakọbu si bi awọn baba nla mejila.

Lori ibiti a ka yi, a fẹ lati wọ inu akori naa (eyiti mo ro pe o jẹ akori ti o tayọ loni) nipa: Ki Ni Ẹmi Mimọ? Ki 
ni ohun ti O jẹ? Bayi, idi ti mo fi yàn lati sọrọ lori akori yi, ni ọna yi: Iwọ ko lee wa lati gba Ẹmi Mimọ, ayafi ti o 
ba mọ ohun ti O jẹ. Iwọ ko si lee gba a (ti o ba mọ ohun ti O jẹ, ayafi ti o ba gbagbọ pe a fifun ọ, O si wa fun 
ọ. Lẹyin naa, iwọ ko lee mọ boya o ti gba a tabi rara, ayafi ti o ba mọ èso to n mu jade. Nitorina, ti o ba mọ 
ohun ti O jẹ, ati ẹniti O wa fun un, ati iṣẹ ti O n ṣe nigbati O ba de, nigbana, iwọ yoo mọ ohun ti o gba, nigbati 
o ba gba a, ṣe ẹ rii. Iyẹn yoo yanju ọrọ naa.

14

Bi mo ṣe n ba Arakunrin wa Jeffries sọrọ loni. O si wipe, “Emi yoo fẹ lati wa ninu ipade ni aṣalẹ yi, 
ṣugbọn n o wa nibẹ ni aṣalẹ ọla.” Ko mọ pe ipade ti n lọ lọwọ, nitoripe a ko kede rẹ nihin..... Arakunrin Leo ati 
awọn yooku kọ iwe si awọn ọrẹ wa kan, wọn si sọ fun wọn, wọn jẹ awọn ti o wa ni ilu òdìkejì. Koburu, nitoripe 
a ko ni aye ti o to....

15

Bayi, mo wipe, “Arakunrin Jefferies, ti iwọ ba ran mi lọ lati siṣẹ lori ọkan ninu awọn kanga epo rẹ; ti nko 
si mọ ohunkohun nipa rẹ, o ṣe e ṣe ki n mu ki o gbina. O ṣe e ṣe fun mi lati lo kọkọrọ ti o lodi, tabi ki n fi mọto 
to lodi siṣẹ. N o ni lati mọ bi a ṣe n ṣe e ki n to ṣe e.” Bi o ṣe ri gẹlẹ niyi pẹlu gbigba Ẹmi Mimọ; iwọ ni lati mọ 
ohun ti iwọ n bọ wa fun, ati bi iwọ yoo ṣe gba a, ati ohun ti O jẹ.

Bayi, lakọkọ, a ti ṣe ileri Ẹmi Mimọ. A lee lo ọsẹ mẹwa.... Ki a kan mẹnuba ayika rẹ; Oun ti Ẹmi Mimọ jẹ. 
Ṣugbọn ohun akọkọ, mo fẹ wọ inu rẹ lẹkunrẹrẹ, lati lee ṣe alaye tótó ni aṣalẹ kọọkan, ki a si wo o boya ibeere 
yoo wa ni aṣalẹ ti o tẹlee.

16

Eniyan melo nihin ni ko tii gba Ẹmi Mimọ, ti a ko tii baptisi pẹlu Ẹmi Mimọ, ẹ na ọwọ yin soke. Ti o mọ pe 
iwọ ko tii.... Ẹ wo awọn ọwọ wọnyẹn

Bayi, mo fẹ sọrọ lori rẹ, bi Ẹmi Mimọ ṣe jẹ àmi kan, nitori O jẹ àmi, a mọ pe gbogbo ileri ni a fifun wa.... 
Abrahamu ni baba ileri naa, nitoripe Ọlọrun ṣe ileri naa fun Abrahamu ati fun iru ọmọ rẹ. Ileri naa ni Ọlọrun ṣe 
fun Abrahamu ati iru ọmọ rẹ. àmi yi si wa fun awọn eniyan majẹmu.

Bayi, iyatọ nla wa laarin Kristẹni lasan ati Kristẹni ti a kun pẹlu Ẹmi Mimọ. Bayi, a o ri eyi ninu Iwe Mimọ,17

a o si fi sinu Iwe Mimọ. Ni akọkọ, Kristẹni kan wa, ti o n jẹwọ pe oun jẹ Kristẹni. Ṣugbọn ti Kristẹni yi ko ba ti i 
gba Ẹmi Mimọ, ó kan wa ni abẹ igbesẹ lati di Kristẹni ni, ṣe ẹ rii. O n jẹwọ lati gba a gbọ; o n gbe igbesẹ si i, 
ṣugbọn Ọlọrun ko tii fun un ni Ẹmi Mimọ yi. Oun ko ti i de ipele yẹn pẹlu Ọlọrun, nibiti Ọlọrun yoo ti da a mọ.

Nitoripe Ọlọrun da majẹmu kan pẹlu Abrahamu lẹyin ti a ti yi orukọ rẹ pada si Abrahamu, eyitiṣe apẹrẹ 
ẹniti a lee pe ni onigbagbọ loni.... O pe Abrahamu, Abrahamu si jade kuro ni orilẹ ede rẹ, o si lọ si ilẹ ajeeji lati 
gbe laarin awọn ajeeji. Iyẹn si jẹ afiwe igbati Ọlọrun ba pe eniyan kan lati fi iwa ika rẹ silẹ, ki o ronupiwada 
awọn ẹṣẹ rẹ. Yoo fi aarin èrò ti o wa tẹlẹ silẹ, lati gbe laarin awọn èrò tuntun, laarin awọn eniyan tuntun. Lẹyin 
naa, lẹyin ti Ọlọrun ti ri Abrahamu lati jẹ olotitọ pẹlu ileri ti Ọlọrun fifun un (pe yoo bi ọmọ ileri naa, ati pe nipa 
ọmọ naa ni a o bukun orilẹ aye), Ọlọrun si ̣se ifidimulẹ igbagbọ rẹ nipasẹ àmi kan ti O fun un; àmi naa si jẹ 
ikọla. Ikọla si jẹ afiwe Ẹmi Mimọ.

18

Eyi jẹ awọn ẹsẹ Iwe Mimọ ti o kan ni ori Iwe Mimọ ti a sẹsẹ ka (ti ẹ ba fẹ ẹ kọ Ọ silẹ).... Stefanu sọ ni 
ẹsẹ kọkanle-ni-aadọta, pe, “Ẹyin ọlọrun lile, alaikọla aya ati eti, igba-gbogbo ni ẹ maa n ṣe atako Ẹmi Mimọ: 
bi awọn baba yin ti ṣe, bẹ gẹlẹ ni ẹyin n ṣe.”

Ikọla naa jẹ afiwe Ẹmi Mimọ. Ọlọrun si fun Abrahamu ni àmi ikọla naa lẹyin ti o ti gba Ọlọrun gbọ lori ileri 
Rẹ, ti o si lọ si ilẹ ajeeji, ṣe ẹ rii. O jẹ àmi kan. Gbogbo awọn ọmọ rẹ ati awọn iru ọmọ rẹ gbọdọ ni àmi yi ni 
ara wọn nitori o jẹ àmi pataki ti o tayọ. Ọlọrun fun wọn lati ya wọn sọtọ kuro lọdọ gbogbo eniyan yooku, àmi 
ikọla yi. Ohun si ni ohun ti Ọlọrun n lo ni oni. O jẹ àmi ikọla ọkàn, Ẹmi Mimọ, eyiti o sọ ijọ Ọlọrun di ijọ ti o 
yatọ kuro ninu awọn ẹkọkẹkọ, oniruru igbagbọ, ati awọn ijọ ẹlẹkọ adamọ. Wọn wa ni oniruru awọn ijọ ẹlẹkọ 
adamọ, ṣugbọn sibẹ wọn jẹ eniyan ti a ya sọtọ.

19

Jẹki n ba eniyan kan sọrọ laarin iṣẹju meji; mo lee sọ fun ọ boya ó ti gba Ẹmi Mimọ tabi rara. Bẹẹ ni iwọ 
pẹlu lee ṣe. O n ya wọn sọtọ; àmì kan ni; apẹrẹ kan ni. Ẹmi Mimọ si jẹ àmi. Ọmọ ti o ba kọ lati gba ikọla ninu 
Majẹmu Laelae, eyito n sọ nipa Ẹmi Mimọ to n bọ wa, wọn yoo ge e kuro laarin awọn eniyan rẹ. Oun ki yoo 
lee ni ijọsin pẹlu ijọ, ti o ba kọ̀ lati gba ikọla. Bayi, fi iyẹn ṣe afiwe ti oni. Ẹnikẹni ti yoo ba kọ̀ lati gba baptisimu 
Ẹmi Mimọ ko lee ni ijọsin laarin awọn ti o ni Ẹmi Mimọ. Iwọ ko ni lee ṣe e. O ni lati ni iwa ẹda Ọlọrun.

20

Bi iya mi ṣe maa n sọ, “Irú ẹyẹ ni ẹyẹ n wọ́tọ̀.” Koburu, owe atijọ ni eyi, ṣugbọn o jẹ otitọ. Iwọ ko lee ri 
adaba ati ẹyẹkẹyẹ ki wọn maa ṣe papọ. Ounjẹ wọn yatọ; iṣesi wọn yatọ, ifẹ ọkan wọn yatọ. Bi o ṣe ri niyi 
pẹlu awọn eniyan aye ati Kristẹni, nigbati a ba ti kọ ọ ni ila pẹlu Ẹmi Mimọ, eyiti o tumọsi ki a ge ẹran ara kan 
kuro ni ara wọn.

Ọmọkunrin nikan ni a lee kọ ni ila. Ṣugbọn ti obinrin kan ba ti ni ọkọ kan, o ti di ara rẹ; o ti ̣se ikọla pẹlu 
rẹ. Ṣe ẹ ranti ninu iwe Timotiu nibiti o ti sọ pe, “Ṣugbọn, a o gba a la nipa ibimọ rẹ, ti o ba tẹsiwaju ninu 
igbagbọ ati iwa mimọ ati pẹlu gbogbo iwa mimọ”

21

Bayi, ikọla.... Ṣe ẹ mọ, nigbati Serah rẹrin ninu agọ ti o kọ̀yìn si, nigbati Angẹli naa sọ asọtẹlẹ fun wọn, 
nigbati O wipe, “Abrahamu (lai mọ ẹniti O jẹ, ajeeji kan), nibo ni Serah aya rẹ wa?” Bawo ni o ṣe mọ pe o ni 
aya.

Jesu si wipe, “Bi o ti ri ni ọjọ Lọti, bẹẹ ni yoo ri ni ipadabọ Ọmọ eniyan.” Ẹ ranti, a ko fi awọn àmì wọnyẹn 
han ni Sodomu ati Gomorrah, ninu aye, laarin awọn ẹlẹsin; ṣugbọn o wa fun awọn ayanfẹ, awọn ti a pe jade. 
A si pe Abrahamu jade. Ọrọ ti a pe ni ijọ tumọsi “awọn ti a pe jade, awọn ti a ya sọtọ,” bi Abrahamu ṣe ya ara 
rẹ sọtọ ti a si kọ ọ ni ila. Nigbana, nigbati Serah rẹrin si asọtẹlẹ Angẹli naa, Ọlọrun ko ba ti pa a lẹsẹkẹsẹ; 
ṣugbọn ko lee kọlu Serah lai kọlu Abrahamu, nitoripe ọkan ni wọn. O jẹ ara rẹ. Ẹyin ki i ṣe meji mọ, ṣugbọn ẹ 
ti di ọkan.

Nitorina, ikọla, Ẹmi Mimọ, ni oni n ṣe ikọla ọkàn; O si jẹ àmi kan, eyiti a fifun wa. Ẹnikan sọ ni ọjọsi.... Mo 
ṣe atunsọ eyi, ki i ṣe fun awada, nitoripe otitọ ni; ṣugbọn o jọ awada. Bi mo ti maa n sọ. “Ibiyi ki i ṣe ibi 
awada.” Ṣugbọn, nigbakan, ọmọ ilẹ Jamani kan wa ni ẹkun iwọ oorun nibiti a maa n wa. O gba Ẹmi Mimọ, o 
si lọ si oju popo; yoo si rin diẹ, yoo si naa ọwọ rẹ soke, yoo si fedefọ; yoo si sáré, yoo si fo soke, yoo si 
pariwo. O si wa nibi iṣẹ rẹ, o n ṣe bẹẹ, ọga rẹ si sọ fun un pe, “Nibo ni iwọ ti lọ?” (Mo fẹran ibiti o ti lọ.) O 
wipe, “O ni lati jẹ pe o ti lọ si aarin awọn kókó yẹn.”

22

O wipe, “Ṣe iwọ ro pe kókó ni wọn?”

Oga rẹ wipe, “Dajudaju, bẹẹ ni wọn jẹ.”

O wipe, “Koburu, yin Oluwa fun awọn kókó naa!” O si wipe, “Ṣe iwọ mọ ohun kan? Kókó n kópa to ga 
ninu ẹ̀rọ,” o wipe, “fun apẹrẹ, ọkọ̀: Ti o ba yọ gbogbo kókó ti o wa ninu ọkọ̀ kuro, iwọ ko ni ni ohunkohun ti yoo 
sẹku ju 'iranu lọ.'” Nitorina, eyi si tọna.

Iwọ yoo yatọ, nigbati Ẹmi Mimọ ba wọ inu rẹ, titi ti awọn eniyan aye yi ko fi ni fẹran rẹ mọ, ti wọn yoo si23



5Kini Ẹmi Mimọ?

ta ko ọ, ti wọn ko si ni fẹ ohunkohun lati ṣe pẹlu rẹ rara; ati bi ọ si aye miran; iwọ yoo jẹ ajeeji si aye yi, iwọ 
yoo jẹ ajeeji ni ilọpo mẹwa ju bi iwọ yoo ṣe jẹ lọ ti o ba lọ si ibiti o jinna ju ni ilẹ Afirika lọ. Iwọ yoo yatọ nigbati 
Ẹmi Mimọ ba wa. O si jẹ àmì kan. O jẹ àmì laarin awọn eniyan.

Bayi, iwọ sọ pe, nigbana, “Arakurin Branham, Abrahamu ni a fun ni àmì ikọla yẹn (otitọ ni) ati fun iru ọmọ 
rẹ.” Bẹẹ ni. O dara.

Bayi, a o si Bibeli wa ṣi iwe Galatia, ori kẹta, ẹsẹ kọkandinlọgbọn, ki a si wo bi iyẹn yoo ṣe wulo fun wa. 
Iwe Galatia ori kẹta, ẹsẹ kọkandinlọgbọn, ki a si wo ohun ti ikọla yi n sọ nipa wa. Iwe Galatia ori kẹta, ẹsẹ 
kọkandinlọgbọn, ki a si ri bi ikọla yoo ṣe ni i ṣe pẹlu Keferi, ti awa ba jẹ keferi, eyiti awa jẹ nipa ibi ti ara.... Mo 
fẹ ẹ ka ẹsẹ kẹrindinlogun.

24

Njẹ fun Abrahamu ati fun iru-ọmọ rẹ ni a ti ̣se awọn ileri naa. [Abrahamu ati iru ọmọ rẹ.]

Njẹ fun Abrahamu ati fun iru-ọmọ rẹ ni a ti ṣe awọn ileri naa. [Abrahamu ati iru ọmọ rẹ.] Oun ko wipe, 
fun awọn iru ọmọ, [Si eyikeyi iru. Pe, “Ah, emi jẹ iru ọmọ Abrhamu pẹlu.” Rara! Si iru kan. Iru ọmọ 
Abrahamu, ki i ṣe si awọn iru ọmọ], ki I ṣe bi ẹnipe ọpọlọpọ; ṣugbọn bi ẹnipe ọ̀kan ati si iru ọmọ rẹ, eyitiṣe 
Kristi.

Kristi jẹ iru ọmọ Abrahamu. Njẹ iwọ gba eyi gbọ? O dara. Bayi, ẹ jẹki a lọ si ẹsẹ kejidinlọgbọn ati ẹsẹ 
kọkandinlọgbọn.

Ko lee si Juu tabi Hellene, ẹru tabi ominira, ọkunrin tabi obinrin, nitoripe ọkan ni gbogbo yin jẹ ninu Kristi 
Jesu.

Bi ẹyin ba si jẹ ti Kristi, njẹ ẹyin ni iru-ọmọ Abrhamu, ati arole gẹgẹ bi ileri.

Bawo ni a ṣe n di iru omọ Abrahamu? Nipasẹ ki a wa ninu Kristi, nigbana, a jẹ iru ọmọ Abrahamu. Ki ni 
iru ọmọ Abrahamu?... A lee lọ si inu Iwe Romu ori kẹrin ati oniruru ibi. Abrahamu ko gba ileri naa nigbati a kọ 
ọ ni ila. Lati fihan pe ikọla kan jẹ afiwe lasan ni, o gba ileri naa, ki a to kọ ọ ni ila. O si jẹ afiwe itẹwọgba 
igbagbọ rẹ, eyiti o ni ki a to kọ ọ ni ila.

Bayi, nigbati a ba wa ninu Kristi, a ti di iru ọmọ Abrahamu, a si di ajumọ-jogun pẹlu Kristi; nitorina, ẹniti o 
wu ki a jẹ, boya a jẹ Juu tabi keferi.... Ati iru ọmọ Abrahamu.... Iru ọmọ Abrahamu yoo ni igbagbọ Abrahamu, 
ẹniti o gba Ọlọrun mu ninu Ọrọ Rẹ, botiwu ki o da bi ẹnipe ko ni itumọ to, botiwu ki o maa hu wa ni ọna ti ko 
sajeji to, botiwu ki o sọ ọ di eniyan ọ̀tọ̀ to, iwọ gba Ọlọrun mu ninu Ọrọ Rẹ, ohun ti o wu ki o jẹ.

25

Abrahamu jẹ ẹni ọdun marun-le-laadọrin nigbati Serah jẹ ẹni ọdun marundin-laadorin, o si gba Ọlọrun 
mu ninu Ọrọ Rẹ, o si pe ohunkohun ti o ba tako Ọrọ Ọlọrun bi ohun ti ko si. Ki ni ẹ ro pe dokita ro nipa ọjọ 
yẹn? Ki ni ohun ti ẹ ro pe awọn eniyan ro nigbati arugbo ẹni ọdun marun din-laadọrin, ti o n lọ kiri, ti o si n yin 
Ọlọrun pe oun yoo bi ọmọ kan lati ọdọ aya oun, ẹniti o ti di ẹni ọdun marundin-laadọ́rin, ti o ti tayọ iṣe obinrin 
fun nkan bi ọdun mẹẹdọgbọn? Ṣugbọn (Ṣe ẹ rii) O n mu ki o maa ṣe ni ọna to pa-ni ni ẹrin, igbagbọ 
Abrahamu.

Nigbati a ba si fi kọ ọ ni ila nipa Ẹmi Mimọ, O n ṣe ohun kan naa si ọ. O n mu ki o ṣe ohun ti iwọ ko ro pe 
o lee ṣe. O n mu ki o mu ileri Ọlọrun ki o si gba Ọlọrun gbọ.
26

Bayi.... Yatọ si ileri ati àmì kan, o jẹ edidi pẹlu. Bayi, ti iwọ yoo ba tẹle mi lọ si inu Iwe Romu.... Lakọkọ, 
mo fẹ ki ẹ tẹle mi. Lọ si inu Iwe Efesu ori kẹrin, ẹsẹ ọgbọn ti O ka bayi pe.... Bayi, ẹ ti gbọ ọpọlọ eniyan ti o sọ 
pe oniruru nkan ni edidi. “Ti ẹ ba wọ inu ijọ lọ, ẹ o ri edidi ijọ.” Awọn eniyan miran si sọ pe o jẹ ki a maa pa ọjọ 
kan mọ, ọjọ isimi; “Iyẹn ni edidi Ọlọrun.” Awọn kan ninu wọn sọ pe, “Ti a ba di ọmọ ijọ kan, a ti ṣe edidi wa 
sinu ijọba Ọlọrun.” Bayi, Bibeli sọ pe, “Ki ọrọ gbogbo eniyan jẹ èké, ki ti Ọlọrun jẹ otitọ.”

Bayi, Iwe Efesu 4:30 ka bayi pe: Ki ẹ maṣe mu Ẹmi Mimọ Ọlọrun binu, nipa eyiti a ṣe edidi yin titi di ọjọ 
idande yin.
27

Emi yoo ni lati tẹnu mọ eyi gidigidi, ati ni ọna líle bayi.... Niisisyi, ẹyin ara ti ẹ n tẹle ofin, ẹ dakẹ-jẹ fun 
igba diẹ. Njẹ ẹ sakiyesi bi edidi naa ṣe pẹ to? Ki i ṣe titi di akoko isọji miran, ki i ṣe titi di igba ti ohun kan yoo 
ṣe lodi, “O jẹ titi di ọjọ idande yin!” Bi igbati a ṣe edidi yin yoo ṣe pẹ to niyi. Titi di ọjọ idande yin, nigbati a o ṣe 
idande yin si oke ọrun pẹlu Ọlọrun, bi Ẹmi Mimọ yoo ṣe ṣe edidi yin pẹ to niyi. Ki i ṣe lati isọji kan de ikeji, 
ṣugbọn lati ainipẹkun de ainipẹkun ni a ṣe edidi yin nipasẹ Ẹmi Mimọ. Ohun ti Ẹmi Mimọ jẹ niyi; O jẹ edidi 
Ọlọrun.... O ti ri ore ọfẹ ni oju Rẹ, O si fẹran yin, O si gbagbọ ninu yin, O si ti fi àmì edidi Rẹ si ori rẹ. Ki ni 
edidi?.... Eeṣe, edidi n ṣe àmì tabi otumọsi “iṣẹ ti a ti ̣se pari.” Amin! Ọlọrun ti gba ọ la, O ti sọ ọ di mimọ, O ti 
fọ yin mọ, O ti ri oju rere pẹlu rẹ, O si ti ṣe edidi rẹ! O ti ̣se e pari! Iwọ jẹ iṣẹ aṣejade Rẹ titi di ọjọ idande rẹ. 
Ohun ti a ṣe edidi rẹ jẹ iṣẹ aṣe-pari.

Ki ni Ẹmi Mimọ? O jẹ àmì kan. A o de ori iyẹn to ba ya ninu iwaasu miran, àmì ti Paulu sọ nipa rẹ; ifedefọ 
jẹ àmi si awọn onigbagbọ.... Tabi, si awọn alaigbagbọ.

Bayi, kiyesii, ṣugbọn ninu eyi, Ẹmi Mimọ jẹ àmì kan.... Ohun ti mo n sọ nipe, Ẹmi Mimọ jẹ edidi. O jẹ àmì 
ti Ọlọrun fifun awọn ọmọ Rẹ ti O yanfẹ. Lati kọ Ọ ni lati di ẹniti a kọ silẹ laarin awọn eniyan, lati gba a si ni lati 
kọ aye silẹ ati ohun gbogbo ti o wa ninu aye, ati lati di iṣẹ ti Ọlọrun ti fi edidi ifọwọ si Rẹ si.

28

Mo maa n siṣẹ ni ọna ọkọ oju irin nihin pẹlu ile iṣẹ Harry Waterberry. A si maa n lọ lati ko ẹru sinu ọkọ̀. 
Arakunrin mi, “Doc” to n duro si ẹyin lọhun, o maa n ran mi lọwọ lati ko awọn ẹru naa sinu ọkọ. Nigbati a ba ti 
ko ẹru kun inu ọkọ kan tan, wọn maa n yẹ ọkọ̀ naa wo daradara, (iyẹn olùbẹ̀wò); ti o ba si ri ohun kan ti ko 
tọna, nibiti o ṣe e ṣe ki ẹru naa ti dànu tabi ki o fọ, tabi ohunkohun ti yoo bajẹ.... Ki yoo ṣe edidi ọkọ̀ naa titi ti a 
o fi di ẹru ọkọ naa daradara, titi ti yoo fi wa bi o ti yẹ, ti awọn ẹru naa si wa ni títò daradara, ti mímì ọkọ naa ko 
fi ni pa awọn ẹru ti o wa ninu ọkọ naa lara.

Ohun ti o n ṣẹlẹ niyi, a ko ki n ṣe edidi wa to bẹẹ gẹẹ; a ni ọpọlọpọ aiṣedede nipa awọn nkan. Nigbati 
Olùbẹ̀wò ba lọ yika lati ṣe ayẹwo aye rẹ, lati mọ boya ko si aiṣedede diẹ nipa awọn nkan, o ni aiṣedede diẹ 
nipa igbe-aye adura rẹ, o ni kudiẹ-kudiẹ nipa ibinu yẹn, ti o ni aiṣedede diẹ nipa ọrọ ẹyin; Oun ki yoo ṣe edidi 
ọkọ naa. Awọn iwa eeri yẹn, awọn ohun to buru, awọn èrò ti ko dara, Oun ko lee ṣe edidi ọkọ naa. Ṣugbọn 
nigbati O ba ri ohun gbogbo bi o ti yẹ ki o wa (Olubẹwo naa), nigbana, yoo ṣe edidi rẹ̀. Ko si ẹnikẹni ti yoo lee 
ṣi edidi yẹn titi ti ọkọ naa yoo fi de ibiti o n lọ, si ibi ti a ṣe edidi rẹ fun niyi. “Maṣe fi ọwọ kan ẹni-ami ororo Mi, 
ki o ma si ṣe awọn wolii Mi ni ibi. Nitori mo sọ fun yin, yoo sàn ki a so ọlọ-ata mọ ọ lọrun, ki iwọ si ri si iṣalẹ 
òkun, ju ki o tilẹ gbiyanju lati ṣẹ ọ̀kan tabi ki o kọsẹ diẹ lara eyiti o kere ju ninu awọn eniyan wọnyi ti a ti ṣe 
edidi wọn.” Ṣe o ri ohun ti o tumọsi?

29

Ohun ti Ẹmi Mimọ jẹ niyi. Oun ni idaniloju rẹ; Oun ni aabo rẹ; Oun ni ẹlẹri rẹ; Oun ni edidi rẹ; Oun ni àmì 
rẹ pe “Mo ti di ti ijọba Ọlọrun!” Ohun to wu ki eṣu sọ ko ni itumọ si ọ, ijọba ọrun ni ile mi. Eeṣe? Ọlọrun ti ̣se 
edidi mi; O ti fifun mi. O ti ṣe edidi mi sinu ijọba Rẹ, mo si di ti ogo! Jẹki iji naa ja; jẹki Satani ṣe ohun ti o ba 
fẹ ṣe; Ọlọrun ti ̣se edidi mi titi di ọjọ idande mi. Amin! Ohun ti Ẹmi Mimọ jẹ niyi. Ah, o yẹ ki iwọ maa fẹ ẹ; emi 
ko lee tẹsiwaju laisi Ẹmi Mimọ. A lee sọ ọpọlọpọ nipa Rẹ nihin, ṣugbọn o damiloju pe ẹ mọ ohun ti mo n sọ.

30

Bayi, pẹlu, ẹ jẹki a ṣi Bibeli wa sinu Iwe Johanu ori kẹrinla fun iṣẹju kanṣoṣo. Mo fẹran Ọrọ Ọlọrun. Oun 
ni otitọ. Bayi, Ẹmi Ọlọrun, Ẹmi Mimọ.... Ki ni Ẹmi Mimọ? Oun ni Ẹmi Kristi ninu rẹ.
31

Bayi, ki a to ka a, n o ni lati ṣe awọn alaye diẹ nihin. Ki ni Ẹmi Mimọ? Oun ni edidi. Ki ni Ẹmi Mimọ? 
Majẹmu ni. Ki ni Ẹmi Mimọ? Àmì ni. Kini Ẹmi Mimọ nigbanaa? Oun ni Ẹmi Jesu Kristi ninu yin. Nigba diẹ si ni 
Jesu sọ, “aye ki yoo ri mi mọ, sibẹ ẹyin yoo ri Mi; nitori Emi yoo wa pẹlu yin, paapa ninu yin titi de opin aye.”

Ẹmi Ọlọrun ninu ijọ Rẹ, Ki ni O wà fun? Ki ni idi ti O fi mu Un wa? Eyi jẹ diẹ ninu ohun ti akori aṣalẹ ọla, 
ṣugbọn ki ni idi ti O fifun wa ni Ẹmi Mimọ? Kilode ti.... Kilode ti Ẹmi Mimọ.... Ki lo wa fun? Ki ni O wọ inu rẹ 
fun? Ki ni idi ti O fi wọ inu mi? O jẹ lati maa siṣẹ Ọlọrun siwaju si i.

32

“Mo maa n ṣe eyiti o tẹ Baba lọrun. Nko wa lati ṣe ifẹ ti ara mi, bikoṣe ti Baba ti o ran Mi; Baba ti o ran mi 
si wa pẹlu Mi. Bi Baba Mi ṣe ti ran Mi, bẹẹ ni Emi pẹlu ran yin.” Ah, akiika! Baba ran an, O wọ inu Rẹ lọ. Baba 
ti O ran Jesu wọ inu Rẹ lọ, O siṣẹ nipasẹ Rẹ. Jesu ti O ran iwọ pẹlu n lọ pẹlu rẹ, O si wa ninu rẹ. Ti Ẹmi naa 
to n gbe ninu Jesu Kristi ba mu ki O maa ṣe ki O si maa hu wa ni ọna ti O gba hu wa, iwọ yoo ni awọn ero 
kan nipa bi yoo ṣe maa ṣe nigbati O ba wa ninu rẹ; nitori igbe aye yẹn ko lee yipada. Yoo maa lọ lati inu ara 
kan si ikeji, ṣugbọn ko lee yi iwa ẹda Rẹ pada, ti Ọlọrun ni.

Bayi, ninu Iwe Johanu ori kẹrinla, ẹ jẹki a ka a fun igba diẹ, bẹrẹ lati ẹsẹ kẹwa:33

Iwọ ko ha gbagbọ pe, Emi wa ninu Baba, ati pe Baba wa ninu mi? Ọrọ ti Emi n sọ fun yin, Emi ko daa 
sọ; ṣugbọn Baba ti n gbe inu mi Oun ni nṣe iṣẹ Rẹ.

Ẹ gba mi gbọ pe, Emi wa ninu Baba, Baba si wa ninu Mi, bikoṣe bẹẹ, ẹ gba mi gbọ nitori awọn iṣẹ naa 
paapa. (Ronu nipa iyẹn. Nisisiyi.)

Ẹ gba mi gbọ pe Emi wa ninu Baba, ati pe Baba wa ninu Mi: bikoṣe bẹẹ, ẹ gba mi gbọ nitori awọn iṣẹ 
naa paapa.

Lootọ, lootọ ni mo wi fun yin, Ẹniti o ba gba mi gbọ, iṣẹ ti Emi nṣe ni Oun naa yoo ṣe pẹlu, iṣẹ ti o tobi ju 
wọnyi lọ ni yoo si ṣe nitoriti Emi nlọ sọdọ Baba.

Ṣe iwọ ko rii? Ṣe o ri bi O ṣe sọ nibẹ? Bayi, kiyesi bi o ṣe n jade wa. N o ka a siwaju diẹ si. A o kaa de 
nkan bi ẹsẹ ogun.

Ohunkohun ti ẹyin ba si beere ni orukọ mi, ohun ni Emi o ṣe, ki a lee yin Baba logo ninu Ọmọ.

Bi ẹyin ba beere ohunkohun ni orukọ Mi, Emi o ṣe e.

Bi ẹyin ba fẹran mi, ẹ o pa ofin mi mọ

Emi O si bere lọwọ Baba [Bayi, kiyesi!] Oun O si fun yin ni Olutunu miran, ki O lee maa ba yin gbe titi 
laelae;

A ni Ẹmi otitọ ni, Ẹniti araye ko lee gba, nitoriti ko ri i, bẹẹ ni ko si mọ Ọn: Ṣugbọn ẹyin mọ Ọn; nitoriti O 
n ba yin gbe, yoo si wa ninu yin.

Tani Ẹmi naa nigbana? Ki ni Ẹmi Mimọ? O jẹ Kristi ninu yin; Olutunu, iyẹn ni Ẹmi Mimọ. “Nigbati Ẹmi 
Mimọ ba si de tan, Yoo ṣe Oun kannaa ti Emi ṣe nigbati Olutunu wa ninu Mi. Emi o bẹ Baba, Oun o si fun yin 
ni Olutunu yi. Ẹyin mọ Olutunu; aye ko mọ Ọn (Ko si lee mọ Ọn), ṣugbọn ẹyin mọ Ọn, nitoripe O n gbe pẹlu 
yin bayi. (Jesu lo n sọrọ), ṣugbọn yoo wa ninu yin.” Ọrọ naa niyi; ohun ti Olutunu naa jẹ niyi.

34

..... Yoo wa ninu yin. Emi ki yoo fi yin silẹ lai ni Olutunu. Emi yoo tọ yin wa. [Bayi, iyẹn ni Olutunu, Kristi. 
Ohun ti Ẹmi Mimọ jẹ niyi; Kristi ni.]

Nigba diẹ si i, aye ki yoo si ri mi mọ: ṣugbọn ẹyin o ri mi; nitori Emi wa laaye, ẹnyin o wa laaye pẹlu.

Ah, a lee tẹsiwaju ati siwaju, ṣugbọn mo fẹ ki ẹ mọ.... Ki ni ohun ti O jẹ? Edidi ni; àmì ni; Olutunu ni. Ṣe 
ẹri ohun ti O jẹ? Iru Abrahamu jogún Rẹ.

Bayi, ẹ jẹki a wo ohun miran ti Olutunu jẹ. Ẹ jẹki a lọ si inu Iwe Johanu kinni 16:7; ki ẹ wo o ti Oun ki i ba i 
ṣe alagbawi pẹlu. Njẹ iwọ mọ ohun ti alagbawi jẹ. O n sipẹ. A wa ni alagbawi kan; a mọ iyẹn. Ninu Iwe 
Johanu kinni ori kẹrindinlogun.... Ah, ẹ duro fun iṣẹju kan; mo tọrọ aforiji. Iwe Johanu 16:7 ni. Mo tọrọ aforiji; 
mo tọrọ aforiji nitootọ pe mo sọ iyẹn; mo ka iyẹn lodi.... O jẹ ori kẹrindinlogun ẹsẹ keje.

35

Sugbọn otitọ ni Emi n sọ fun yin; Anfani ni yoo jẹ fun yin bi Emi ba lọ: nitori bi Emi ko ba lọ, 
Olutunu ki yoo tọ yin wa: ṣugbọn bi mo ba lọ; Emi o ran Ọn si yin.

Nigbati Oun ba si de, yoo fi oye ye yin ni ti ẹsẹ, ati niti ododo, ati niti idajọ.

Niti ẹsẹ, nitoriti wọn ko gba mi gbọ;

Niti ododo, nitoriti Emi nlọ sọdọ Baba, ẹyin ko si ri mi mọ:

Niti idajọ nitoriti a ti ṣe idajọ alade aye yi.

Akiika! Bayi, Alagbawi ti a ri ninu Iwe Johanu kinni ori keji ẹsẹ kejila.... Bayi, ẹ jẹki a ka iyẹn fun iṣẹju kan, 
Iwe Johanu kinni ori keji ẹsẹ kejila. Mo tọrọ aforiji, Iwe Johanu kinni ori kinni ẹsẹ keji ni, Òhun ni mo kọ silẹ, 
Iwe Johanu kinni ori keji; ẹsẹ kinni si ikeji.

36

Ẹyin ọmọ mi, Iwe nkan wọnyi ni mo kọ si yin, ki ẹ ma ba dẹ́ṣẹ̀. Bi ẹnikẹni ba dẹsẹ, awa ni alagbawi lọdọ 
Baba, Jesu Kristi olododo: [Tani Alagbawi naa? Jesu Kristi, olododo]

Oun si ni etutu fun ẹ̀ṣẹ̀ wa; ki si i ṣe fun ti wa nikan, ṣugbọn fun ti gbogbo araye pẹlu.

Ki Ni Ẹmi Mimọ? Oun ni Alagbawi. Ki ni alagbawi? Ki ni iṣẹ ti alagbawi n ṣe, ṣe o n ṣìpẹ̀ ni? O ni aanu; o 
n duro ni ipo rẹ; o n ṣe ohun ti iwọ ko lee ṣe; O jẹ etutu fun ẹ̀ṣẹ̀ rẹ. Oun ni ododo rẹ; Oun ni iwosan rẹ; Oun 
ni iye rẹ; Oun ni ajinde rẹ; Oun ni ohun gbogbo ti Ọlọrun ni fun ọ! Alagbawi ni.

Bi a ṣe lee wọ inu ẹkunrẹrẹ iyẹn lọ, ki a si fọ ọ si wẹwẹ, nipa bi o ṣe jẹ pe nigbati O ba n ṣipẹ fun 
aimọkan wa. Nigbamiran, nigbati a ba ni Ẹmi Mimọ a maa n fi aimọkan wọ inu asiṣe kan lọ. Ẹmi Mimọ wa 
nibẹ lati ṣe alagbawi wa. Oun ni Alagbawi wa. O n duro sibẹ; Oun ni agbẹjọro wa. O n duro sibẹ, O si n ṣipẹ 
fun wa. A wa ko lee ṣipẹ fun ara wa, nitori Ẹmi Mimọ ninu wa n ṣipẹ. Ẹmi Mimọ n fun wa ni Ọrọ sọ. 
Nigbamiran pẹlu Ọrọ ti iwọ ko lee loye, O si n ṣìpẹ̀ fun wa. Ohun ti Ẹmi Mimọ jẹ niyi.

37

Nigbati mo ba wọnu ohunkohun lọ, mo maa n rin bi ọmọde; iwọ n rin bi ọmọde. A n rin ninu aye okunkun 
ti o kun fun ọta, ti o kun fun ẹ̀ṣẹ̀, ti o kun fun idẹkun, ti o kun fun ohun gbogbo. Iwọ wipe, “Ah, ẹru n ba mi, ẹru 
n ba mi lati gbe igbe aye Kristẹni. Ẹru n ba mi lati ṣe eyi. Ẹru n ba mi pe n o ṣe eyi. ”Maṣe bẹru. Awa ni 
alagbawi kan! Amin! Ah, O n duro pẹlu wa; O wa ninu wa, O si n ṣe alagbawi fun wa. Ẹmi Mimọ nigba-
gbogbo, nigba-gbogbo lo n ṣipẹ fun wa.

Oun ni alagbawi wa (Ah, bi a ṣe dupẹ lọwọ Ọlọrun to fun eyi), edidi kan, àmì kan, Ẹmi Iye, Ọlọrun ọrun, 
Olutunu, iye, alagbawi. Ki ni O jẹ? Ah, akiika! A lee maa tẹsiwaju fun aimọye wakati pẹlu eyi. Bayi, a o yi i 
pada fun iṣẹju kan.

Bayi, a o beere bayi.... Ileri ti O ṣe fun wa fun igba ikẹyin.... Alagbawi yi, edidi, ileri, ohun gbogbo ti a ti sọ 
nipa Rẹ ni aṣalẹ yi - pẹlu ẹgbẹrun ni ọna mẹwa ọna siwaju si i - O ṣe jẹ ileri ti a ṣe fun wa ni opin ọjọ. Wọn 
ko ni i nigbana; wọn kan ni edidi naa ninu ẹran ara wọn ni, gẹgẹ bi edidi ati àmì, wọn si gbagbọ pe O n bọ 
wa. Wọn si rin nipa ojiji ofin, ninu eyiti a kọ wọn ni ila nipa ti ara.

38

Loni, a ko rin mọ nipa ojiji ofin; a n rin nipa agbara ajinde. A n rin nipa agbara Ẹmi, eyitiṣe edidi wa tootọ, 
Alagbawi wa tootọ, Olutunu wa tootọ, àmì wa tootọ pe a bi wa lati ọrun wa, ti a jẹ eniyan ọ̀tọ̀, ajeeji laarin aye, 
ti a n hu wa ni ọna to n ṣe aye ni kàyéfì, ti a n gba Ọlọrun mu ninu Ọrọ Rẹ, ti a n pe ohun gbogbo miran ni 
ikuna. Ọrọ Ọlọrun tọna. Ah, akiika! Ohun ti Ẹmi Mimọ jẹ niyi.

Njẹ iwọ n fẹ Ẹmi Mimọ? Ṣe iwọ ko ni fẹ lati ni i? Ẹ jẹki a wo o ti Ọlọrun ba ṣe ileri Rẹ fun wa. Bayi, ẹ jẹki 
a pada lọ sinu Iwe Isaiah, Iwe Isaiah. Ẹ jẹki a lọ si ori kejidinlọgbọn ti Iwe Isaiah. Bayi, a n lọ sinu Iwe Isaiah 
ori kejidinlọgbọn, a o si bẹrẹ ni.... Ẹ jẹki a ka ẹṣẹ̀ kẹjọ. Ki a wo ohun ti wolii Isaiah sọ ni ẹẹdẹgbẹrin ọdun-le-
ni-mejila siwaju ki asọtẹlẹ naa to wa si imuṣẹ. A lee sọ ọpọlọpọ nkan nipa eyi, ki a pada lọ sibẹ, ki a lọ si inu 
rẹ pada; ṣugbọn a o bẹrẹ nihin, a o si rii ti o ba jẹ pe a ṣe ileri Rẹ si ijọ.

39

Igba wo ni O yẹ lati wa? Ni igba opin, nigbati idibajẹ yoo wa. Bayi, ẹ ranti, ọrọ naa jẹ ọrọ to n duro fun 
ọpọlọpọ awọn ọjọ-ọjọ meji sẹyin, ẹgbàá ọdun meji to gbẹyin. Bayi, bayi, ẹsẹ̀ kẹjọ.

Nitori gbogbo tabili ni o kun fun èébì ati ẹgbin, ko si ibiti o mọ.

Wo yika loni lati ri i. Wo yika, ki o si rii ti a ba wa ni ọjọ ti Bibeli n sọ yi. Gbogbo tabili.... Nigbati wọn ba lọ 
sibi Ounjẹ alẹ Oluwa, ohun akọkọ ninu ohun elo naa, mu burẹdi kekere fẹlẹfẹlẹ atijọ kan, tabi iru ipanu bi 
bisikiti kan, ki o si pin-in si wẹwẹ, ki o fi ṣe idapọ, nigbati o yẹ ki a ti ọwọ ẹniti o kun fun Ẹmi Mimọ ṣe e, ki o si 
jẹ akara aiwu. Kristi ki i ṣe Ẹni idọti ati èérí, iyẹn si n duro fun Un.

Ohun miran, wọn n fi i fun awọn eniyan to n muti, parọ, jale, mun-siga, jẹnu-pàsàpàsà, ohunkohun bẹẹ, 
niwọn igbati wọn ba jẹ ọmọ ijọ. Ki Ọlọrun ma jẹ ki eyi ṣẹlẹ ninu ijọ yi! Ti eniyan kan ba jẹ ẹ nigbati a ba n jẹ ẹ 
nihin, o n jẹ ẹ, o si n mu idalẹbi wa si ori ara rẹ, nitori ko mọ ara Oluwa yatọ. Ti ko ba gbe igbe aye ti o yẹ, ki 
o jinna rere si idapọ. Ti iwọ ko ba si gba a, o fihan pe ẹri ọkan rẹ ko da o lare. “Ẹniti ko ba jẹ ẹ, ko ni ipin ninu 
mi, Jesu sọ bẹẹ.

Sụgbọn gbogbo tabili Ọlọrun ni o kun fun eebi. Ko si ibikanṣoṣo ti o mọ.40

Fetisilẹ, ti eyi ko ba ̣se afihan oni.

Tani Oun o kọ ni imọ? Ati tani Oun o fi oye ẹkọ ye?

Tani yoo ni oye imọ? Tani yoo mu lati ni oye ẹkọ?

“Koburu, fi ibukun fun Ọlọrun, emi jẹ ọmọ ijọ alagba!”

“Mo jẹ ọmọ Mẹtọdisi!”

“Mo jẹ ọmọ ijọ onigbagbọ to n fi ifedefọ ṣe ijẹri Ẹmi Mimọ!

“Mo jẹ ti ijọ Nasarẹni!”

Mo jẹ ọmọ ijọ Atipo Mimọ!“

Iyẹn ko ni itumọ kan si Ọlọrun; tabili miran ni eyi jẹ.

“Tani emi yoo fi oye ẹkọ ye? Iru ẹkọ wo? Ṣe ti Mẹtọdisi, Baptisi, ijọ awọn Algba, ti awọn onigbagbọ to n fi 
ifedefọ ṣe ijẹri Ẹmi Mimọ ni? Ẹkọ ti Bibeli. ”Tani Emi yoo fi oye ẹkọ naa ye?“
41

Bawo ni iwọ yoo ṣe mọ nigbati o ba ni i? A o wọ inu iyẹn lọ ni aṣalẹ ọjọ Ẹti, ṣe ẹ rii.

“Tani emi yoo fi oye ẹkọ ye?” Bayi kiyesii.

.... Awọn ẹniti a wọ́n ni ẹnuọmu, ti a si ja ni ẹnu ọyan.

Awọn ọmọ ọwọ, pe, “Koburu, mo n lọ si ile ijọsin. Iya mi jẹ ti ijọ yi.” Nko ni ohunkohun lodi si iyẹn, 
Arakunrin mi ọwọn. (Mo si loye pe a ka eyi silẹ.) Iyẹn dara, ki o maa lọ si ijọ ti iya rẹ n lọ. Ṣugbọn feti silẹ! Iya 
rẹ rin ninu imọlẹ kan; iwọ n rin ninu omiiran.

Luther rin ninu imọlẹ kan; Wẹsili rin ninu omiiran. Wẹsili rin ninu imọlẹ kan; awọn onigbagbọ to n fi 
ifedefọ ṣe ijẹri Ẹmi Mimọ rin ninu imọlẹ miran. Ṣugbọn awa n rin ninu imọlẹ ti o ga ju iyẹn lọ ni oni. Ti iran 
miran ba si wa, yoo tun tayọ ti wa.

Ni igba ijọ ibẹrẹ nigbati nkan gboro, ti o fẹ ju bayi lọ, Luther waasu idanilare nipa igbagbọ. Iyẹn jẹ lati mu 
wọn jade kuro ninu ẹsin ati iṣe Katoliki si ijọ alatako, si ijọsin yika Ọrọ Ọlọrun. Idanilare nipa igbagbọ, iyẹn jẹ 
ohun ti o fẹ pupọ; wọn ko kuro ninu iyẹn.

42

Lẹyin eyi ni isọji miran de, ti a pe ni isọji John Wesili. O mu wọn kuro ninu iyẹn, o si mu wọn wa si 
isọnidimimọ: wọn gbe igbe aye rere, igbe aye mimọ, igbe aye iwa mimọ, a sọ wọn di mimọ nipasẹ Ọrọ 
Ọlọrun, O mu ayọ wa si ọkan rẹ. Iyẹn mu ọpọlọpọ ẹkọ Luther kuro ni ọkan wọn.

Lẹyin naa ni awọn onigbagbọ to n fi ifedefọ ṣe ijẹri Ẹmi Mimọ de pẹlu baptisimu Ẹmi Mimọ, O si din-in kù 
lẹẹkan si nipasẹ gbigba Ẹmi Mimọ. Bẹẹ ni. Bayi, iyẹn ti n lọ silẹ. Ati awọn ẹbun Ẹmi, ati imupada, Ẹmi Ọlọrun 
si ti wọle wa, ni ẹkunrẹrẹ iṣẹ àmi ati iṣẹ iyanu sinu ijọ, eyi si ti mi ijọ awọn onigbagbọ to n fi ifedefọ ṣe ijẹri 
Ẹmi Mimọ. Ki ni ohun ti O jẹ? A ti sunmọ ipadabọ Jesu Oluwa, titi ti Ẹmi kan naa ti O wa ninu Rẹ fi n siṣẹ 
ninu ijọ, ti O n ṣe iṣẹ ti O ṣe gẹlẹ nigbati O wa lori ilẹ aye nihin. Ko ti wa bẹẹ nibikibi ri, lati igba awọn Apọsteli, 
titi di akoko yi. Eeṣe? Ṣe ẹ rii, o fẹ o n tin-rin si, siwaju ati siwaju sii. Ki ni ohun ti O jẹ? Bi igbati ọwọ rẹ ba n 
bọ wa si ojiji kan, o n jẹ idakeji, siwaju ati siwaju sii. Koburu, ki ni ohun ti O jẹ? O jẹ afihan kan. Ki ni Luther? 
Afihan Kristi. Kini Wesili? Afihan Kristi.

Wo o! Igba ijọ Billy Sunday ti pari. Igba keji, ti Dokita Whitney (o ti kọ wa lori pẹpẹ nihin), eyiti o gbẹyin 
ninu awọn ẹni atijọ, o kú ni nkan bi aadọrun ọdun, mo ro bẹẹ. Billy Sunday jẹ onìsọji si awọn ijọ ara ni igba 
ọjọ ti rẹ. Ko ba ẹnikankan jiyan; o duro sibẹ, o si pariwo, pe, “Gbogbo ẹyin ọmọ ijọ Mẹtọdisi, ẹ jade wa, ẹyin 
oniwaasu ati gbogbo eniyan. Gbogbo ẹyin ọmọ ijọ Baptisi, ẹ jade wa. Ẹyin tii ijọ Alagba....” Ko ba ẹnikankan 
jiyan rara. O da bi Billy Graham ti igba ijọ rẹ.

Kiyesii, nigbana, ni akoko kan naa ti awọn ijọ ara n ṣe isọji ti wọn, ki ni ohun ti o ṣẹlẹ? Awọn Oniṣowo 
Ihinrere lẹkunrẹrẹ n ṣe isọji ti wọn. Nibẹ ni awọn Arakunrin Bosworth, Smith Wigglesworth, Dokita Price, 
Aimee McPherson ati gbogbo wọn ti jade wa. Wo o! Smith Wiggleworth ku ni aṣalẹ ọjọ kan; Dokita Price ku 
ni owurọ ọjọ keji. Laarin ọjọ kan. Mo wa ni pápá ihinrere. Bayi, opin mi ti n bọ wa.

Wo o. Iwọ ko gbọ pupọ nipa Billy Graham mọ; iwọ ko gbọ pupọ nipa Oral Roberts. Mo ti ri pe awọn 
ipade mi ti n lọ silẹ. Ki ni ohun to n ṣẹlẹ? A ti wa ni opin, igba ijọ miran.

Bawo ni Billy Sunday ṣe wọle wa, ati awọn yooku? Wọn wọle wa lẹyin isọji nla ti Moody. Nigbawo ni 
Moody wọle wa? Ni kete ti isọji Knox pari. Nigbawo ni Knox wọle wa? Lẹyin isọji Finney ni. Finey wa lẹyin 
Calvin, Calvin de lẹyin Wesili, Wẹsili de lẹyin Luther bẹẹbẹẹ lọ ni wọn n wa ni igba ijọ. Bi isọji kan ba ti pari, 
Ọlọrun n gbe omiiran dide, O n tan imọle siwaju si i, maa lọ siwaju bẹẹ.

Bayi, a ti de opin igba yi. Ẹnikọọkan ti wọ opin ikorita tirẹ fun ipadabọ Kristi. Ṣugbọn wọn ni ọpọlọpọ nkan 
lati reti: ipadabọ awọn Juu, awọn nkan to fo ni awọsanmọ, ohun gbogbo ti a n ri ni oni, ṣugbọn a ti wa ni opin. 
A ti de ihin bayi!

Wọn mọ pe ijọ ni lati gba agbara ti yoo ṣe iṣẹ kan naa ti Kristi ṣe, nitoripe bi ojiji ṣe n sokunkun sii, ti o si 
ṣe afihan si i....Ti o ba mu ojiji kan; bi o ba ti n jinna rere si ojiji naa si ni iwọ yoo ṣe maa ri afihan rẹ n kere sii. 
Lẹyin igbadiẹ, ojiji naa yoo maa sunmọ sii, yoo maa sunmọ igi ti o ni ojiji naa si, ojiji na si jẹ ohun kannaa.

Bayi, Ẹmi Ọlọrun ti siṣẹ labẹ idanilare labẹ Luther, ìsọnidimimọ labẹ Wẹsili, baptisimu Ẹmi Mimọ lati ọjọ 
Pẹntikọsti; nihin ni O si wa ni ọjọ ikẹhin, ti O n ṣe ohun kannaa ti O ṣe nigbati O wa ninu Kristi! Ki ni ohun ti 
O jẹ? Ijọ ati Kristi ti di ọkan. Ni kete ti wọn ba si ti so papọ, okùn ti o gbẹyin, yoo lọ ni awọsanmọ, yoo si maa 
pariwo. Wesili yoo goke wa, Luther ati awọn yooku wọn ni igba ijọ wọn, nibẹ ẹni iṣaaju yoo di ẹni ikẹyin; ẹni 
ikẹyin yoo di ẹni iṣaaju; ajinde yoo si de.

Awa pẹlu wa ni igba opin. Feti silẹ! Ohun ti Ẹmi Mimọ ṣe niyi: Ẹmi Mimọ nipa isọnidi-mimọ (Ṣe ẹ rii), ojiji 
rẹ kekere; Ẹmi Mimọ nipa isọnidi-mimọ, ojiji Rẹ ti o jinlẹ diẹ si i; Ẹmi Mimọ nipaṣẹ baptisimu Rẹ, ojiji ti o jinlẹ 
sii; bayi Ẹmi Mimọ nipasẹ imupada Ẹniti O jẹ gangan wa nihin, O si n ṣe iṣẹ àmì ati iṣẹ iyanu bi O ti ̣se ni 
ibẹrẹ. Wiu! Ogo! Ẹ o pe mi ni gbarayilẹ mimọ botiwukori, o lee bẹrẹ si pe mi bẹẹ bayi.

Ẹ fetisilẹ ẹyin ará. Ẹ feti silẹ si eyi! “Gbogbo tabili lo kun fun èébì; ko si ibikan ti o mọ. Tani yoo kọ ni imọ? 
Ati tani yoo fi oye ẹkọ ye” awọn ẹniti a wọ́n ni ẹnu-ọmu, ti a si ja ni ẹnu ọyan.“ Ki i ṣe awọn ọmọ ọwọ, ki i ṣe 
awọn ọmọ ọwọ ti ijọ awọn alagba, awọn ọmọ ọwọ ti ijọ Mẹtọdisi, awọn ọmọ ọwọ ti awọn onigbagbọ to nfi 
ifedefọ ṣe ijeri Ẹmi Mimọ, awọn ọmọ ọwọ ti ijọ Luther, awọn ọmọ ọwọ ti ijọ Nasareni; O n fẹ ẹnikan to ṣetan 
lati fi ọyan silẹ, ki o si jẹ awọn ẹran yíyi. Ohun niyi!

Nitori ẹṣẹ le aṣẹ, aṣẹ le aṣẹ, ẹṣẹ le ẹṣẹ, diẹ nihin, diẹ lọhun

Nitori nipa ete ẹlẹya ati ni ede miran ni Oun o fi ba awọn eniyan wọnyi sọrọ.

Si ẹniti Oun n wipe, Eyi ni isimi, ẹyin iba mu awọn alarẹ simi, eyi si ni itura sibẹ wọn ki yoo gbọ. [Ẹmi 
Mimọ.]

Ti iyẹn ki ba ṣe ọna ti O gba wa ni ọjọ Pentikọsti, ti aṣọ asọtẹlẹ Rẹ ni nkan bi ọdun ẹẹdẹgbẹrinlenimejila 
siwaju ki Ẹmi Mimọ to de. Oun niyi ni ọjọ Pentikọsti, O wa bẹẹ gẹlẹ.

Ẹnikan sọ pe, “Pipa ọjọ isimi mọ ni.” Nko ṣe ikọsilẹ tabi ki n tabuku ijọ ẹnikẹni tabi ẹsin ẹnikẹni, ṣugbọn 
wipe, “Ọjọ isimi, isimi Ọlọrun ni ọjọ isimi.” Ọjọ isimi niyi. “Eyi ni isimi,” O wipe, “ti o mu ki awọn ti àárẹ̀ mu 
simi.” Ohun niyi, Amin! Yoo jẹ àṣẹ si àṣẹ, ẹsẹ si ẹsẹ! Eyi ni isimi naa. Ki ni Ẹmi Mimọ? Isimi.

48

Ẹ wa si ọdọ Mi, gbogbo ẹniti n siṣẹ, ti a di ẹru wiwo le lori, emi yoo si fi isimi fun ọkan yin. Ki ni Oun ti O 
jẹ? Ẹniti o wa sinu rẹ, ti o fun ni alafia, àmi rẹ, Olutunu rẹ. Ti a tu ọ ninu, o wọ inu isimi, a ṣe edidi rẹ!

O jẹ àmi. Aye yoo mọ pe ohun kan ti ṣẹlẹ si ọ. Ki ni o jẹ? O jẹ Olutunu. Ki ni O jẹ? O jẹ edidi. O wa ni 
isimi. O jẹ Alagbawi rẹ. Ti ohun kan ba ṣẹlẹ si ọ, ohun kan wa nibẹ ti yoo ṣe alagbawi fun ọ kiakia (Ṣe ẹ rii), 
O n sìpẹ̀ fun ọ. O jẹ Ẹmi Ọlọrun to n wa laaye ninu ijọ, yoo sọ tẹlẹ nipa ohun ti yoo jẹ gẹlẹ nigbati O ba de; 
yoo jẹ isimi ayeraye, isimi ainipẹkun!

Ọlọrun ṣe ẹ̀dá aye (Iwe Heberu ori kẹrin) Ọlọrun da aye, O si simi ni ọjọ keje. Bẹẹ ni! Ọjọ kejọ pada wa 
ni.... O fi iyẹn fun awọn Juu fun Majẹmu kan, fun odiwọn akoko kan. Bẹẹ ni. Ṣugbọn wọn lọ lati simi ni ọjọ 
kan, wọn n pada ni ọjọ akọkọ ọsẹ, wọn yoo si bẹrẹ lẹẹkan si lakọtun. Iyẹn ki i ṣe isimi ti Ọlọrun sọ nipa rẹ. 
Nigbati Ọlọrun da aye fun ọjọ mẹfa, nigbati O lọ lati simi, O simi lati ibẹ lọ; O dara. O ti pari sibẹ. Ko pada wa 
ni ọjọ kẹjọ ki O si bẹrẹ lẹẹkan si i; O jẹ afiwe ohun to n bọ wa lasan.

Bayi, iyẹn jẹ afiwe, bi oṣupa ṣe jẹ si oorun. Ṣugbọn nigbati oorun ba ràn jade, a ko ni ri oṣupa mọ. Bayi, 
kiyesi eyi! Ah, ninu Iwe Ifihan ori kọkanla, obinrin naa ti o ni oṣupa labẹ atẹlẹsẹ rẹ ati oorun ni ori rẹ. Ah, a lee 
wọ inu Bibeli lọ lati pálí si pálí, ki a si fihan yin, ṣe ẹ rii.

Ṣugbọn ki ni ohun ti O jẹ? Nigbati Bibeli sọ ninu Iwe Heberu, ori kẹrin, ti Jesu yoo ba ti fun wọn ni ọjọ 
isimi, Oun ko ba ti sọrọ nipa rẹ; ko ba ti sọ nipa ọjọ isimi kan. Ọjọ wo ni O sọ nipa isimi kan?

Ẹ wa si ọdọ mi, gbogbo ẹniti n siṣẹ, ti a si di ẹru wiwo le lori, Emi yoo si fi isimi fun ọkan yin. [Iwe Matiu 
ori kọkanla, ẹsẹ kejilelogun.]

Woo! Nigbana a rii pe nigbati O ba tọ Ọ wa, “Nitori ẹniti” bi Iwe Heberu ori kẹrin ṣe sọ, “ti o ti wọ inu isimi 
Jesu lọ, o ti kuro ninu iṣẹ ayé rẹ bi Ọlọrun pẹlu ti ṣe kuro ninu tiRẹ, nigbati O da aye, lati maṣe pada sinu rẹ 
mọ!” Di igbawo? Bawo ni edidi Ẹmi MImọ ti a fi de ọ yoo ti pẹ to? Titi di ọjọ idande rẹ! Nibẹ ni isimi naa wa, 
itunu, alagbawi, edidi, oludande. Ah, inu mi dun bákan, tabi mo di alabukun bákan. Ah!

“Ṣe a ṣe ileri Rẹ fun wa, Arakunrin Braham? Ṣe a ṣe ifidimulẹ Rẹ nipasẹ Bibeli?” O dara, ẹ jẹki a lọ sinu 
Iwe Joẹli. Ki a mọ ohun ti Joẹli sọ nipa rẹ. Bi mo ṣe dupẹ to fun Ọrọ Ọlọrun alabukun fun. Ṣe iwọ ni fẹ Rẹ? 
Nko ro pe ti ki ba ṣe ti Ọrọ naa, nko mọ ibiti a o wa. O dara. A ti wa ninu Iwe Joẹli bayi; a nlọ sinu Iwe Joẹli, 
ori keji Iwe Joẹli, a o si bẹrẹ ni ori kejidinlọgbọn, Iwe Joẹli 2:28. Ẹgbẹrin ọdun siwaju ki a to bi Kristi, wolii naa 
ninu Ẹmi sọ asọtẹlẹ, bayi feti silẹ.

Yoo si ṣe, nikẹhin Emi o tu Ẹmi mi jade si ara eniyan gbogbo, ati awọn ọmọ yin ọkunrin, ati 
awọn ọmọ yin obinrin yoo maa sọtẹlẹ; awọn arugbo yin yoo maa la ala, awọn ọdọmọkunrin yin 
yoo maa riran:

Ati pẹlu si ara awọn ọmọ-ọdọ ọkunrin, ati si ara awọn ọmọ-ọdọ obinrin, ni emi o tu Ẹmi mi 
jade si ni ọjọ wọnni.

Emi O si fi àmi han ni ọrun ati ni aye, ẹjẹ ati ina, ati ọ̀wọ́n èéfín

A o sọ oorun di okunkun, ati oṣupa di ẹjẹ, ki ọjọ nla ati ẹru Oluwa to de

Yoo si ̣se ẹnikẹni ti o ba ke pe orukọ Ọlọrun ni a o gbala:

Ahh! Ki ni? Joẹli. Njẹ ẹ sakiyesi ninu Iwe Iṣe Awọn Apọsteli ori keji, Peteru sọ nipa ẹsẹ Iwe Mimọ kan 
naa, Pe, “Ẹyin eniyan Israẹli, ẹ feti si Ọrọ mi. Awọn eniyan wọnyi ko muti (awọn eniyan ti a ṣe edidi wọn, ti a 
tu ninu, awọn eniyan ọ̀tọ̀ ti a sàmì sii wọnyi). Wọn ko muti bi ẹyin ti fi pe (Iwe Iṣe Awọn Apọsteli ori keji), 
wakati kẹta ọjọ sa ni eyi. Ṣugbọn eyi ni ohun ti a ti ̣enu wolii Joẹli sọ, pe 'Yoo si ̣se ni ikẹyin ọjọ, Emi yoo tu 
Ẹmi Mimọ jade si ara eniyan gbogbo!” Ki ni ohun ti o jẹ? Kini Ẹmi Mimọ?

52

O dara, nisisiyi, ẹ jẹki a kiyesii. Ileri si awọn onigbagbọ, ohun ti o jẹ niyi. Bayi, Ẹmi Mimọ, a ri ohun ti O 
jẹ, ni iṣẹju kan. Tani a ṣe ileri Rẹ si i? Si awọn onigbagbọ. Bayi, ẹ jẹki a lọ sinu Iwe Luku, ori kẹrinlelogun Iwe

Luku, feti si ohun ti Jesu sọ ninu ọrọ ìdágbere Rẹ ki O to fi ile aye silẹ, Iwe Luku ori kẹrinlelogun. Si ẹyin ti ẹ n 
kọ eyi silẹ bayi, ẹ lee kọ ọ silẹ, ki ẹ si ka a ni ọla, nigbati ẹ ba ni akoko si. Bayi, Iwe Luku 24:59, feti si Jesu to 
n sọrọ nihin. Ni igbẹyin, nigbati O n goke re ọrun, si inu ogo, igoke re ọrun Oluwa wa, Ọrọ ti O sọ fun awọn 
ọmọ ẹyin Rẹ niyi:

.... Kiyesii, mo ran ileri Baba mi....

Ileri wo ni? Edidi naa, àmì naa, Olutunu, ati gbogbo awọn nkan wọnyi ti mo ti sọ fun yin, ni aimọye igba.

Mo ran ileri Baba mi si yin....

Ileri wo? Eyiti Isaiah sọ pe yoo wa. “Pẹlu ete ẹlẹya ati awọn miran, ni Emi yoo fi ba awọn eniyan yi sọrọ. 
Emi yoo ran isimi naa si yin. Emi yoo ran ohun ti Joẹli sọ nipa Rẹ: 'Yoo si ṣe ni ikẹhin ọjọ, ni Ọlọrun wi, Emi 
yoo tu Ẹmi Mi jade si ara yin.'Ah, Emi yoo ran Ọn si yin, n o si mu ki gbogbo orilẹ ede aye, bẹrẹ lati 
Jerusalẹmu.... N o mu iru ọmọ Abrahamu wa si abẹ majẹmu yi. N o ṣe edidi ẹnikọọkan. Ṣe ẹ rii? Emi yoo tu 
Ẹmi Mi jade.”

Emi yoo ran ileri Baba mi si yin: Ṣugbọn ẹ duro titi.... [ti o tumọsi, pe, “ẹ duro”].... Si ilu Jersalẹmu, titi ti a 
o fi kun yin pẹlu agbara latoke wa.

Ki ni Ẹmi Mimọ, nigbana? Agbara lati oke wa, ki i ṣe agbara lati ọdọ bisọbu, ki i ṣe agbara lati inu ijọ, 
ṣugbọn agbara lati oke wa.

Bawo ni agbara yẹn ṣe n wa? Ṣe nipa ki a darapọ mọ ijọ ni? Mo pe ọ nija ti o ba sọ pe iyẹn tọna. Nipasẹ 
ki a darapọ mọ ijọ kan, ki i ṣe nipasẹ ki a bọ oniwaasu lọwọ? Rara, Sa! Bayi, si ẹyin ọmọ ijọ Katoliki, ti ẹ n yọ 
ahọn yin jade, ti ẹ si n gba idapọ akọkọ, ṣe nipa eyi ni? Rara, sa! Bawo ni O ṣe n wa, ṣe agbara lati oke wa 
ni?

Ẹ jẹki a ka a siwaju diẹ si i. Ẹ jẹki a lọ si inu Iwe Iṣe Awọn Apọsteli 1:8. Wọn ti n korajọ papọ bayi. 
Nisisiyi, wọn n sọ nipa Jesu nihin, nigbati wọn korajọ papọ, ti wọn si ti yan ẹlomiran lati gba ipo Judasi. Iwe 
Iṣe Awọn Apọsteli 1:8: Ṣugbọn ẹyin yoo gba agbara, nigbati Ẹmi Mimọ ba ba lee yin:.... Ki ni? Ṣe nigbati ẹ ba 
di ọmọ ijọ Branham ni? Rara! Ṣe nigbati ẹ ba di ọmọ ijọ Mẹtọdisi ni, ṣe ti Katoliki ni, ṣe ti ijọ awọn Alagba ni? 
A ko ri i bẹẹ ninu Bibeli; iyẹn jẹ ẹkọ atọwọda eniyan. “Ṣugbọn ẹyin yoo gba agbara, nigbati ẹyin ba di 
oniwaasu!” Rara, Sa!: Ṣe O sọ pe ẹyin yoo gba agbara nigbati iwọ ba kẹkọ gboye Iṣe!“ Rara, Sa! ”Ṣe ẹyin 
yoo gba agbara nigbati ẹyin ba gba oye D.D. ni!“ Rara, Sa! ”Ṣe ẹyin yoo gba agbara nigbati a ba ̣se iribọmi 
fun yin ni!“ Rara, Sa! ”Ẹyin yoo gba agbara nigbati ẹ ba ti gba idapọ akọkọ!“ Rara, Sa! Ṣe ẹ rii, gbogbo nkan 
wọnyii jẹ ẹkọ atọwọda eniyan.

Feti si ohun ti Bibeli sọ, ohun ti Jesu sọ:54

..... Ẹyin yoo gba agbara, nigbati Ẹmi Mimọ ba ba lee yin;.... Ki Ni Ẹmi Mimọ? Agbara. Nigbana, lẹyin 
eyi].... Ẹ o si ṣe ẹlẹri mi .... Ẹ o ṣe ẹlẹri mi ni Jerusalẹmu,.... Judea,.... Samaria, ati titi de opin ilẹ aye. [Eyiti a 
ko ti i de sibẹ.]

Lẹyin ti O ti sọ awọn nkan wọnyi tan, bi wọn ṣe n wo O, a gba a soke, awọsanmọ si gba a kuro ni oju 
wọn.

Bayi, ṣi Bibeli rẹ. Kiyesi awọn asọtẹlẹ yi to n wa si imusẹ:

Nigbati ọjọ Pentikọsti si de tan, gbogbo wọn wa ni ibi kan, ni ọkan kan.

[“Lojiji, ṣe Pasitọ wọle wa ni!!! Mo kuro lori ila nibẹ, ṣe bẹẹ kọ? ”Lojiji, alufa wa si ori pẹpẹ.“ Rara!] Lojiji, 
iro kan si wa [ki i ṣe afiwe-igbagbọ kan, o wa nibẹ.].... iro kan [Oniwaasu kan n sunmọ ilẹkun! Alufa pèṣè 
idapọ, o n bọ wa lati ibi mimọ. Rara, ko si ohun to jọ eyi!].... Iro kan si ti oke wa [Ki i ṣe giri-giri ẹsẹ̀.].... Lojiji 
iro si ti ọrun wa bi.... Iro ẹfufu lile, [Ah, akiika! Whhssshh!] O si kun gbogbo ile nibiti wọn gbe joko.

Ki ni Ẹmi Mimọ? Nihin ni wọn ti gba agbara, nihin ni wọn ti ni lati duro; ohun ti o ṣẹlẹ nigbati wọn ṣe e 
niyi. A sọ asọtẹlẹ gbogbo rẹ lati Gẹnẹsisi wa, lati ọdọ Abrahamu wa ni yoo ti wa; ati bi yoo ṣe wá, èsì rẹ yoo 
si farahan. Ki ni? Ileri si ijọ, si awọn onigbagbọ.

55

.... O si kun gbogbo inu ile nibiti wọn korajọ sii.

Ẹla ahọn bi ti ina si yọ si wọn, O pin ara rẹ, O si ba le olukuluku wọn.

Gbogbo wọn si kun fun Ẹmi Mimọ; wọn si bẹrẹ si i fi ede miran sọrọ gẹgẹ bi Ẹmi ti fun wọn ni ohùn. 
[Bayi, a o wọ inu iyẹn lọ ni aṣalẹ ọjọ Ẹti; a o fi iyẹn silẹ bayi.]

Bawo ni O ṣe jẹ? O jẹ ileri si ijọ, dajudaju ileri ni. O dara!

Bayi, nisisiyi, a o ri pe, lẹyin ti a ti kun wọn pẹlu Ẹmi Mimọ, a ṣe edidi wọn di igbawo, eniyan melo lo wa 
nihin to ni Ẹmi Mimọ, ẹ jẹki a ri ọwọ yin loke. Iye awọn to ni Ẹmi Mimọ ju iye awọn ti ko nii lọ. A fẹ ki ẹ di ọkan 
ninu wa, Arakunrin, Arabinrin. Nigbati ẹ ba loye ohun ti O jẹ, O jẹ Ẹmi Ọlọrun to n gbe inu yin lati ṣe iṣẹ 
Ọlọrun. Nigbati Ọlọrun ba ran eyikeyi Ẹmi Rẹ sinu eyikeyi iranṣẹ Rẹ, eyikeyi wolii Rẹ, eyikeyi olukọ Rẹ, 
eyikeyi apọsteli Rẹ, nigba-gbogbo ni aye maa n kọ wọn. Wọn maa n pe wọn ni aṣiwere, ninu ikọọkan igba ijọ 
ti o ti wa. Nigbati Paulu duro niwaju Agrippa paapa, o wipe, “Ni ọna ti wọn n pe ni ẹkọkẹkọ.... ”Kini ẹkọkẹkọ? 
“Iṣiwere.” Ni ọna ti wọn n pe ni ẹkọkẹkọ....“Ni ọna ti wọn n pe ni Iṣiwere, agbarijọ kókó ẹ̀rọ, ọna ti mo gba 
jọsin si Ọlọrun awọn baba wa niyi.” Inu mi dun pe mo lee sọ pe mo jẹ ọ̀kan ninu wọn. Mo layọ pe mo lee sọ 
pe mo jẹ kan ninu wọn.

56

Bayi, lẹyin ti Ẹmi Mimọ yi ba le wọn, wọn di ololufẹ to bẹẹ gẹẹ ti wọn fi ni ohun gbogbo sọkan. Ṣe bẹẹ 
ni? Akiika, akiika, iru ijọsin wo niyi! A maa n kọ orin yẹn nigbamiran: “Ah, iru ijọsin wo, ah, iru ayọ pipe wo....” 
Bẹẹ ni. Wọn ko bikita boya oorun ràn tabi rara. Wọn ko beere fun àketè-irọrun. “Bayi, n o gba Ẹmi Mimọ,” ni 
ohun ti awọn kan n sọ fun mi, “Ọgbẹni Branham, ti iwọ yoo ba fi damiloju pe n o di olowo tabua, ti iwọ yoo ba 
sọ fun mi pe n o ni kanga to n sun epo-rọ̀bì jade, tabi ti n o ba ni ilẹ ti wọn ti n wa wura jade, ati....” Ṣe ẹ rii, 
awọn eniyan maa nkọ iyẹn, wọn si n kọ ẹkọ eke. Ọlọrun ko ṣe ileri awọn nkan wọnyẹn.

57

Eniyan ti o ba gba Ẹmi Mimọ ki i bikita boya oun n bẹbẹ fun ounjẹ tabi rara; iyẹn ko ni itumọ sii, o ti di 
ẹda ọrun. Ko ni ajọṣepọ pẹlu aye ẹṣẹ yi rara! Bẹẹ ni. Kì í bikita; boya ó wa ni, tabi ó lọ, ohun to wu ki o ṣẹlẹ. 
Jẹki wọn ṣe atako rẹ̀, tabi ki wọn fi ọ ṣe ẹlẹ́yà, tabi ki o ju ọlá rẹ nu, kilo ṣe pataki si ọ nibẹ? O wa ni oju ọna si 
Ilu Ogo. Hallelujah! Iwọ n wo Kristi, o si wa ni oju ọna rẹ si ọrun. Iwọ ko bikita nipa ohun to wu ki aye sọ. 
Ohun ti Ẹmi Mimọ wa fun niyi. O jẹ agbara; O jẹ edidi; O jẹ Olutunu; O jẹ alagbawi; O jẹ àmị. Ah, akiika! Oun 
ni idaniloju pe Ọlọrun ti tẹwọgba ọ.

58

Akoko melo ni mo ti lo? Iṣẹju mẹjọ pere ni mo ni sí ì. O dara. Mo ni ọpọlọpọ Iwe Mimọ nihin. Nko ro pe 
mo lee mu gbogbo wọn wọle, ṣugbọn a o gbiyanju agbara wa.

Bayi, lẹyin ti a ba ti kun eniyan kan pẹlu Ẹmi Mimọ, ṣe o ṣe e ṣe ki inunibini ati awọn nkan miran mu ki o 
pada sẹyin.... Bayi, oun ko lee padanu mọ; o si jẹ ọmọ Ọlọrun sibẹ; yoo maa jẹ bẹẹ titi laelae, nitoripe titi di 
igbawo ni a ṣe edidi rẹ? [Apejọpọ dahun pe, “Titi di ọjọ idande.”] Bẹẹ ni. Ohun ti Bibeli sọ niyi.

Bayi, lẹyin ti wọn ti lu awọn ọmọ ẹyin Jesu Kristi; ti wọn ti kẹgan wọn, ti wọn ti fi wọn ṣe ẹlẹya, ati ohun 
gbogbo; wọn ro pe akoko ti to lati lọ papọ fun igba diẹ. Ẹ jẹki a ṣi Bibeli wa si Iwe Iṣe Awọn Apọsteli ori kẹrin, 
ki a si ri ohun ti o ṣẹlẹ. Bayi, eyi wa fun ẹyin eniyan ti ẹ ti gba Ẹmi Mimọ. Iwe Iṣe Awọn Apọsteli ori kẹrin. Bayi, 
wọn ti lu Peteru ati Johanu, wọn si ti fi wọn sinu tubu nitoripe wọn ṣe isin iwosan, ni ẹnu ọna ijọ. Eniyan melo 
lọ mọ iyẹn? Ọkunrin kan wa nibẹ, ti o da bi ẹnipe ẹsẹ̀ rẹ rọ; ko lee rin, o ti wa bẹẹ fun ogoji ọdun. Peteru si 
kọja, o si wipe.... Ọkunrin naa na abọ́ agbe rẹ̀ siwaju lati gba ọrẹ ti yoo fi jẹun. (Peteru si fihan pe oun jẹ 
oniwaasu ti a kun fun Ẹmi Mimọ; ko ni owo kankan.) O wipe, “Fadaka ati wura, emi ko ni.” ṣe ẹ rii, iyẹn ko ṣe 
pataki si i, ṣugbọn o jẹ ero ọrun! Ah, bi o ṣe wu mi ki a ni akoko lati sọrọ lori iyẹn fun igba diẹ, ṣe ẹ rii. A ti so 
o mọ ijọba Ọlọrun, a ti tu u ninu; o ni Ẹmi Ọlọrun; o ni agbara; o n lọ bẹẹ; o wipe, “Fadaka ati wura ni emi ko 
ni, ṣugbọn ohun ti mo ni, n o fifun ọ.”

59

Ko si iye meji, ọkunrin naa sọ pe, “Ki ni ohun ti o ni, sa?”60

“Mo ni igbagbọ. Mo ni ohun kan ni ọkan mi, ti o bẹrẹ ni ọjọ mẹwa sẹyin. Mo wa ni iyara oke lọhun, lojiji, 
gbogbo ileri ti Ọlọrun ti ̣se.... Mo ti ba Jesu Kristi rin fun ọdun mẹta ati abọ. Mo pẹja pẹlu Rẹ, àwọ̀n mi kun 
akun-faya; mo ti ṣe oniruuru nkan wọnyi. Mo si ti rii to n mu alaisan larada. O si n sọ fun mi, pe, ”Baba wa 
ninu mi; ṣugbọn nigbati mo ba lọ, Oun yoo wa sinu yin.“ Nitorina, nko lee loye iyẹn. Ṣugbọn O sọ pe, 'Bayi, 
nko reti ki iwọ loye eyi. Awọn nkan wọnyi ko ye ọ; iwọ saa gba a.” Ko tii ye mi sibẹ. Maṣe sọ fun mi pe o ye o, 
ṣe ẹ rii. Nitorina, nko lee loye rẹ, nko lee ṣalaye rẹ; ṣugbọn ohun kanṣoṣo ti mo mọ ni pe, mo gba a.

“Koburu, ”iwọ wipe, “iyẹn ko ba imọ-ijinlẹ mu.” Ah, dajudaju o ba a mu.61

Wo awọn imọlẹ yẹn. Nigbati Benjamin Franklin ri i, o wipe, “Mo ri i.” Ko mọ ohun ti o ri, ṣugbọn o ri i. Mo 
si fẹ ki ẹnikan sọ fun mi ni aṣalẹ yi, ohun ti ina mọnamọna jẹ, wọn ko ti i mọ ohun ti o jẹ sibẹ, ṣugbọn a ti ni i. 
Amin. O dara. Ko si ẹniti o mọ ohun ti ina mọna-mọna jẹ. Wọn lee ṣe amulo rẹ, wọn lee sọ ọ di imọlẹ, wọn 
lee mu ki ó jona, wọn lee mu ki o ṣe ohun kan; ṣugbọn ẹ̀rọ amunawa lo n mu un wa (awọn irin meji lo n siṣẹ 
papọ bẹẹ; o n mu eyi wa), ohun gbogbo ti wọn mọ niyẹn. Yoo mu imọlẹ wa; o ni agbara ninu rẹ.

Iyẹn si da bi Ẹmi Ọlọrun. Nigbati o ba.... Abala kan jẹ iwọ, ikeji si jẹ Ọlọrun; mejeeji yoo si maa lọ papọ 
bẹẹ, yoo ṣe ohun kan fun ọ. Bẹẹ ni! Yoo mu imọlẹ wa; yoo mu agbara wa. Iwọ ko mọ ohun ti O jẹ, iwọ ko si 
lee mọ ohun ti O jẹ laelae, ṣugbọn iwọ yoo mọ nigbati o ba ni i. Ohun kan to daju niyi. O si wa fun ọ; tirẹ ni!

Ohun ni idaniloju naa. Bẹẹ ni. Ki ni ohun ti imọlẹ yẹn fihan? Idaniloju wa pe imọlẹ ni.

Bayi, kiyesi eyi. Bayi, iwọ ko mọ ohun ti O jẹ. Ṣugbọn eniyan yi sọ pe, “Koburu, wọn sọ ohun kan ti wọn 
mọ, ”wọn mọ pe alaimọkan ni wọn,“ awọn kókó inu ẹ̀rọ (Ṣe ẹ rii) bi ọmọ ilẹ Jamani kekere yẹn ṣe sọ pe o jẹ, 
ṣe ẹ rii. Pe, ”Wọn jẹ òpè, wọn ko si ni ẹkọ iwe, ṣugbọn wọn ti wa pẹlu apẹja yẹn, gbẹna-gbẹna to wa nisalẹ 
lọhun, ti a n pe ni Jesu (Mo sọ fun yin) Nitori wọn n ṣe ohun ti Oun pẹlu ṣe.“

62

Ohun ti Ẹmi Mimọ jẹ niyi, O jẹ Jesu to n gbe ninu alaimọkan apẹja kan, gbẹna-gbẹna kan tabi 
ohunkohun ti o jẹ, oniwaasu alaimọkan, ohun to wu ki o jẹ. O jẹ eniyan ti o fẹ jẹ ope si ohun aye, ti o si fẹ ki 
Jesu wọ inu oun wa, Ẹmi Ọlọrun, edidi, Olutunu. Ko si ohun ti o kan ọn nipa ipo ọla; ohun kanṣoṣo ti o n fẹ ni 
Ọlọrun!

Nigbati Ọlọrun n fi ilana silẹ, O wipe, “Gbogbo ẹyin ọmọ Lefi, mo ti pe yin, mo si ti fi yin ṣe alufa. Gbogbo 
awọn ara yin, awọn ẹya mejila naa.... awọn ẹya mọkanla yooku yoo maa sàn idamẹwa fun yin.”
63

“Nigbati iwọ yoo ni apẹ̀rẹ̀ èso apu mẹsan, ti ọ̀kan yoo si jẹ ti awọn ọmọ Lefi. Nigbati iwọ ba da agutan rẹ 
kọja, mu ikẹwa. Nko bikita boya o jẹ kekere, tabi nla, eyiti o sanra tabi eyiti o tin-rin; ti ọmọ Lefi ni i ṣe.

“Bayi, ẹyin ọmọ Lefi, nigbati ẹyin ba gba gbogbo eyi tan, nigbana, ki ẹyin pẹlu san idamẹwa fun Oluwa. 
Ki ẹ san ọrẹ-iti, oniruuru ọrẹ. Ki ẹyin pẹlu san idamẹwa si Oluwa.”

O wipe, “Mose, fun ipin rẹ, emi ni ti rẹ.” Ah, akiika! O wipe, “Emi ni ipin rẹ ti o tó.” Ohun ti Ẹmi Mimọ jẹ si 
ijọ loni niyi. Fadaka ati wura, emi ko ni, ṣugbọn mo ni ipin ti o to mi! Hallelujah! Niti imọ iwe, o ṣoro fun mi lati 
ka iwe yi; ṣugbọn mo ni ipin ti o tó mi! O dara bẹẹ. Oye ọmọwe, nko ni ọ̀kan, oniruuru oye ẹkọ iwe tabi ohun 
miran. Ṣugbọn ohun kan wa ti mo ni: ìpín ti o to fun mi; eyi ti emi fẹ niyi. Ìpín ti Ọlọrun fẹ ki o ni niyi. Ju gbogbo 
awọn nkan aye yi nu, gbogbo ipo ọla ati ohun gbogbo miran, ki o si lọ, ki o si ni ìpín ti o to fun ọ; nitori ohun ti 
o ti ni ni aye yi, iwọ yoo fi sihin, nigbati o ba lọ. Ṣugbọn ti o ba ti ni ìpín ti o tó yi, yoo mu ọ lọ si ọrun 
dajudaju....

A n ṣe eto adoju-tofo loni lati fun awọn gboku-gboku. Ẹ jẹki a ni ipin Ọlọrun to n tẹnilọrun, ki a si ni Ẹniti n 
ji oku dide dipo ẹniti n gbe oku sinu iboji. (Ṣe ẹ mọ, awọn mejeeji lo n siṣẹ.)
64

Bayi, ẹ jẹki a ri i.

.....Nigbati wọn si jọ̀wọ́ wọn lọwọ, wọn lọ sọdọ awọn ẹgbẹ wọn...

Wọn ko pada si ọdọ alufa. Ṣe ẹ rii, iyẹn n fihan pe wọn gba a. Wọn ko pada si ọdọ alufa atijọ, ti o tutu, ti i 
ṣe ohun ti ara. Rara! Ki wọn pada, ki wọn si sọ pe, “Bayi, wo ibi, ki o si ri ohun ti wọn ṣe si wa.” Rara, rara! 
Wọn ni ẹgbẹ ti wọn; awọn bi mejila lo wa ninu ẹgbẹ́ naa, ṣugbọn iyẹn to lati jẹ ẹgbẹ; ẹgbẹ eniyan diẹ.

Lẹyin ti wọn ti na wọn, ti wọn si ti halẹ mọ wọn, ti wọn wipe, “Ti ẹ ba tun ṣe iribọmi ni orukọ Jesu....” “Ah, 
ah, ohun ti a o ṣe fun yin niyi.” Koburu, iyẹn dara, ṣe ẹ rii. “Ti ẹ ba tun waasu ni orukọ Jesu', ohunkohun ti ẹ 
ba ṣe, a o mu yin!”

“Wiu, iyẹn jẹ ihalẹ nitootọ. Ẹ jẹki a lọ si ọdọ awọn ará yooku.” Ah, ọna niyi. Ninu isọkan ni agbara wa; 
agbara wa ninu isọkan. Wọn wipe, “Ẹ jẹki a lọ si ọdọ awọn ará yooku, ki a si mọ ohun ti a lee ṣe.”

Bayi, gbogbo wọn ni wọn wa papọ, wọn si n sọ oniruru iriri.65

.... Bi wọn ṣe fi wọn silẹ, wọn lọ si ọdọ awọn ẹgbẹ wọn, wọn si sọ ohun gbogbo ti olu-alufa ati awọn 
alagba ti sọ fun wọn.

Nigbati wọn si gbọ ohun ti wọn sọ fun wọn, wọn gbe ohun wọn soke si Ọlọrun ni ọkan kan,

Bayi, ẹ feti silẹ si ohun ti wọn sọ. Ẹ kiyesi wọn; ẹ kiyesi wọn, bi wọn ko ti pada lọ ki wọn si sọ pe, “Ah,” 
ohun kan tabi omiran bẹẹ, “Ah, Oluwa, dari ẹ̀ṣẹ̀ mi ji mi.” Rara! A ti gba wọn la na; a ti kun wọn pẹlu Ẹmi 
Mimọ; wọn ni iye ainipẹkun.

.... Wọn gbe ohun wọn soke.... ni isọkan, ọun si sọ pe, Oluwa, iwọ ni Ọlọrun, [Amin! Mo fẹran iyẹn, 
Arakunrin Palmer, mo fẹran iyẹn.].... Iwọ ni Ọlọrun. [A mọ iyẹn.] Ẹniti O da ọrun oun aye, ati okun, ati ohun 
gbogbo ti o wa ninu wọn:

Iwọ ti O sọrọ lati ẹnu Dafidi iranṣẹ Rẹ.... Pe....

Bayi, kiyesii, wọn yoo pada wa, Pe,.... Bayi, ẹ jade lọ ki ẹ si sọ pe “Koburu, bayi, Oluwa bayi, duro fun 
iṣẹju kan nihin. Wọn kan n fi mi ṣe ẹlẹya pupop̣ ni!” Ṣe ko sọ fun wọn pe wọn yoo fi wọn ṣe ẹlẹya? “Gbogbo 
awọn to n gbe igbe aye rere ninu Kristi Jesu ni yoo farada inunibini.”

66

“Koburu, ṣe ẹ mọ, ọga mi sọ fun mi pe....” Ṣe Oluwa ko sọ pe wọn yoo ṣe bẹẹ?

“Koburu, ṣe ẹ mọ, wọn fa mi lọ si ile ẹjọ ni ọjọsi....” Ṣe Oun ko sọ pe wọn yoo fa wọn lọ si iwaju awọn 
ọba ati alaṣẹ nitori orukọ mi? “Maṣe ro nipa ohun ti iwọ yoo sọ, nitori ki i ṣe iwọ ni yoo maa sọrọ (Mo ri iyẹn to 
ṣẹlẹ ni àna). Ẹmi Mimọ to n gbe ninu rẹ ni; Oun lo n sọrọ, ”Ṣe ẹ rii. Amin! Bẹẹ ni. O dara. “Maṣe ro nipa ohun 
ti iwọ yoo sọ.”

Oluwa.... Iwọ ti O ti ̣enu Dafidi iranṣẹ Rẹ sọ pe Eeṣe ti awọn keferi n binu, ti awọn eniyan n ro ohun 
asan?
67

Awọn ọba aye dide, ati awọn alaṣẹ.... Gbogbo wọn dide lodi si Oluwa, ati lodi si Kristi Rẹ́.

.... Nitootọ, Oluwa, wọn dide lodi si Ọmọ Mimọ Rẹ Jesu, Ẹniti Iwọ ti fi àmi ororo yan, ati Hẹrọdu, ati 
Pontu Pilatu, ati awọn keferi, ati awọn eniyan Israẹli,.... Wọn korajọ papọ,

Lati ṣe ohunkohun ti ọwọ rẹ ati eyiti ipinnu ero rẹ fẹ lati ṣe.

Ah, akiika! Mo fẹran eyi. “Oluwa, wọn kan n ṣe ohun ti Iwọ sọ pe wọn yoo ṣe gẹlẹ.” Kilode, Bibeli wipe, 
“Ni ikẹhin ọjọ, awọn ẹlẹgan yoo wa, olori-kunkun, ọlọkan-giga, olufẹ ti ara wọn ju ti Ọlọrun lọ, alailedarijini, 
onroro, alainifẹ-ohun-rere, wọn ni afarawe iwa bi Ọlọrun, ṣugbọn ti wọn ṣẹ agbara Rẹ.” Wọn ko lọ sibẹ lati 
gba agbara, “.... Lẹyin eyi Ẹmi Mimọ ba le yin....” “Wọn ni afarawe iwa Ọlọrun, ṣugbọn wọn ṣẹ́ agbara Rẹ: 
yẹra kuro lọdọ awọn wọnyi pẹlu. Ohun ti Ẹmi Mimọ jẹ niyi, ṣe ẹ rii. Ohun ti O pinnu lati ṣe.

.... bayi, Oluwa, kiyesi awọn ihalẹ wọn: Ki O si fifun awọn iranṣẹ Rẹ, ki a lee sọ Ọrọ Rẹ pẹlu igboya, [Ah, 
mo fẹran eyi! Mu gbogbo awọn egungun ẹja atijọ kuro, ki o si gba egungun ẹyin tootọ. Bayi, kiyesi nihin.].... Ki 
a lee sọ Ọrọ Rẹ,

68

Nipa ki O na ọwọ Rẹ siwa lati wo wa sàn; [Ah, Arakunrin! Awọn ẹmi aimọ ki i ku, bẹẹ ni Ẹmi Mimọ pẹlu 
ki i ku, ṣe ẹ rii.].... Ki O na ọwọ Rẹ si wa lati wo wa san;.... Ki awọn iṣẹ àmi ati iṣẹ iyanu wọnyẹn lee di siṣe ni 
orukọ Ọmọ Mimọ Rẹ, Jesu [Ṣe ẹ rii ohun ti wọn n ja le lori, abi iwọ kori? Wọn n ṣe ohun kannaa loni, ṣugbọn 
ko ṣe wa loore kan.]

Lẹyin ti wọn ti gba adura, ibiti wọn wa mi titi, nibiti wọn korajọ si papọ; gbogbo wọn si kun fun Ẹmi Mimọ, 
wọn si.... sọ Ọrọ Ọlọrun pẹlu igboya.

Akiika! Wọn gba ohun kan nigbati wọn goke lọ si ọhun, ṣe wọn ko gba a?.... Ohun ti Ẹmi Mimọ jẹ niyi, 
lati fun ọ ni igboya, lati fun ọ ni itunu, lati ṣe edidi rẹ, ki O fun ọ ni àmi kan. Ah, akiika!

Feti silẹ! (Ah, o wu mi ki a ni akoko.) A lee lọ pẹlu Filipi si ọdọ ọkunrin ara Samaria yẹn ti a ri ninu Iwe Iṣe 
Awọn Apọsteli 8:14 (gbogbo ẹyin ti ẹ n kọ ọ silẹ). Wọn ti gba ayọ nla kan; wọn ni iwosan nla. Ṣugbọn a ti ṣe 
iribọmi fun wọn ni orukọ Jesu Kristi, ṣugbọn wọn ranṣẹ si Jerusalẹmu lati pe Peteru wa. O wa, o si gbe ọwọ 
le wọn, wọn si gba Ẹmi Mimọ, Iwe Iṣe Awọn Aposteli ori kẹ̀jọ, ẹsẹ̀ kẹrinla.

Awọn keferi, ọ̀kan wa ti orukọ rẹ n jẹ Kọnẹliu. O jẹ eniyan rere, o n san idamẹwa rẹ, o n kọ ile ijọsin fun 
awọn eniyan, ó bọwọ fun Ọlọrun, ó bẹru Ọlọrun, eniyan rere, o jẹ ọmọ ijọ alagba rere, ti ijọ Mẹtọdisi, ti ijọ 
Baptisi, ohun kan tabi omiiran (Ṣe ẹ rii), eniyan daradara. Ṣugbọn ni ọjọ kan, Ọlọrun sọ pe, “Eniyan rere ni, 
nitorina, Emi yoo ran ọn lọsi ibi ipade kan. N o ni lati mu ki oniwaasu Mi nihin sọ fun un nipa Ọrọ naa.” O 
dara, nitorina, Kọnẹliu ri iran kan ninu eyiti Ọlọrun ti sọ fun un pe, “Lọ si Joppa, iwọ yoo si ri ẹnikan nibẹ ti 
orukọ rẹ njẹ Simoni, alawọ. Ẹnikan si wa ti orukọ rẹ n jẹ Simoni Peteru, nibẹ. Jẹki o tọ ọ wa sihin, oun yoo fi 
ọna han ọ, nitoripe o ti gba ohun kan.”

Nigbati Peteru si duro nibẹ.... Kọnẹliu yoo si fẹ ẹ lee jọsin si oniwaasu ijọ. Peteru wipe, “Dide. Eniyan bi 
tirẹ ni emi i ṣe.” Bi Peteru ṣe n sọ awọn ọrọ wọnyi (nipa bi wọn ṣe pada lọ ti wọn si bẹrẹ si.... Ohun kannaa ti 
mo n sọrọ nipa rẹ, bi Ọlọrun ṣe ṣe ileri lati tu Ẹmi Mimọ jade) - Bi o si ti n sọ awọn Ọrọ wọnyi, Ẹmi Mimọ ba 
le wọn. Wiu! Bẹẹ ni, ohun ti Ẹmi Mimọ jẹ niyi, tani O wa fun. Dajudaju! Gbogbo wọn si kun fun Ẹmi Mimọ.

Bayi, kiyesii! Ninu Iwe Efesu, arakunrin kan wa ti ṣe ọmọ ijọ Baptisi. O ti kọkọ jẹ agbẹjọro, ọlọgbọn ati 
oloye eniyan, o mọ ofin, eniyan nla, ọmọwe ni. Ni ọjọ kan, o n ka Bibeli; o si ri i pe ẹnikan nbọ wa ti orukọ rẹ n 
jẹ Messiah. Nigbati o si ̣se bẹẹ, eeṣe, o bẹrẹ si gbọ nipa Jesu yi, o si wipe, “O ti damiloju. Mo si jẹwọ igbagbọ 
mi nigbangba pe Jesu ni Kristi, ọmọ Ọlọrun.” O jẹ ojulowo onigbagbọ ijọ Onitẹbọmi. Nihin, o wa, “Mo jẹwọ 
nigbangba pe Jesu ni Kristi.” O n ṣe bẹẹ to bẹẹ gẹẹ ti Ọlọrun fi pe e sinu iṣẹ iranṣẹ. Ọlọrun yoo ba ọkàn 
olotitọ sọrọ nigba-gbogbo.

Ẹnikan si wa ti iṣẹ rẹ jẹ iṣẹ agọ-pipa ẹniti orukọ rẹ i ṣe Akuila ati aya rẹ Priskilla, wọn jẹ ọkọ ati aya. Iṣẹ 
agọ-pipa ni wọn n ṣe. Ori kejidinlogun Iwe Iṣe Awọn Apoṣteli sọ fun yin nipa eyi. Paulu.... Wọn jẹ ọrẹ rẹ. Wọn 
ti gba Ẹmi Mimọ nipasẹ  iwaasu  Paulu  ati  ikọni  rẹ.  Wọn  gbọ  pe  isọji  kan  wa  nibikan,  nitorina  wọn  lọ  sibẹ.

71



15Kini Ẹmi Mimọ?

Awọn mẹwa si mejila lo n lọ sibẹ. Nitorina, o lọ sibẹ lati wo o, o si ti ri oniwaasu yi to n waasu pẹlu otitọ ọkan, 
o wipe, “Ṣe ẹ mọ, mo gbagbọ pe yoo feti si otitọ.” Nitorina, lẹyin ti isin ti pari, o pe e ni ẹyin agọ, o si wipe, 
“Wo o, a ni arakunrin kekere kan ti o ga, ọmọ Juu ti imu rẹ tẹ̀; ṣugbọn nigbati o ba wa, yoo kọ ọ ni Ọrọ 
Ọlọrun kedere.”

Koburu, lẹyin akoko diẹ, Paulu wa ninu ahamọ ni akoko kan naa (ibiti o buru fun oniwaasu igbalode kan 
lati wa, ṣe bẹẹ kọ?) Ṣugbọn o wa ninu tubu; Oluwa ni i nibẹ. Nitorina, lẹyin ti ilẹ riri naa de, ti o si mi ile tubu 
naa titi, ti o si wo lulẹ, o mu ẹ̀ṣọ́ tubu ati idile rẹ, o si baptisi wọn ni orukọ Jesu Oluwa, o si kuro; o n tẹsiwaju. 
O si le ẹmi aimọ kan jade kuro ninu ọmọdebinrin kan nibẹ eyitiṣe alafọṣẹ. Nigbana, wọn maa n fi ọmọ binrin 
naa pa-wó pupọ, o si fi aṣiri wọn han. Nigbana, wọn ju u sinu tubu nitori eyi; Oluwa si mi ile tubu naa lulẹ, 
nitoripe o ni ọpọlọpọ awọn eniyan nibẹ ti yoo gbọ otitọ. Iwọ ko lee de Ọrọ Ọlọrun mọlẹ; ohun to wu ki o ṣe, 
iwọ ko lee ṣe bẹẹ.

Nitorina, o wa sibi ti ọkunrin yi wa, ati Akuila pẹlu Priskilla. Boya wọn jọ jẹ ipanu, lẹyin ti wọn ti jẹ ipanu 
naa tan, wọn n lọ sibi isọji naa. Paulu joko sibẹ, o si wọ aṣọ rẹ kekere, o si feti si oniwaasu ijọ Baptisi yi, o 
wipe, “Ohun ti o waasu dara, ṣugbọn, awọn ohun kan wa ti o yẹ ki o mọ siwaju si. Pe, ”Mo fẹ bi o leere 
ibeere kan, Ọmọwe Apollo. Iwọ ha ti gba Ẹmi Mimọ lati igbati o ti gbagbọ?“

“Ah”, o wipe, “Awa ko tilẹ mọ boya Ẹmi Mimọ kan wa.... Ki ni ohun ti iwọ n sọ nipa Ẹmi Mimọ? 
Onigbagbọ ijọ Baptisi ni awa i ṣe.”

Paulu wipe, “Bawo ni ẹ ṣe ṣe iribọmi?” Ṣe ẹ rii?

“Koburu, a ṣe iribọmi fun wa.... Iribọmi Johanu nikan ni a mọ.”

O wipe, “Johanu ṣe iribọmi si ironupiwada ni, o n waasu pe ki awọn eniyan gbagbọ ninu ẹniti n bọ wa; 
iyẹn ni ninu Jesu Kristi.” Nigbati o gbọ eyi, wọn tun iribọmi ṣe ni orukọ Jesu Kristi. Paulu gbe ọwọ le wọn, 
Ẹmi Mimọ si ba le wọn, wọn si n fedefọ, wọn n sọ asọtẹlẹ. O wa fun “ẹnikẹni....

Nisisiyi, bayi, bawo ni a ṣe n ṣe? Mo fẹ sọ ohun kan fun yin. N o si wa si idanuduro,... Mo sọ fun yin n o 
jẹ ki ẹ tete lọ. Ẹ mọ ohun ti Ẹmi Mimọ tumọsi. Fun Iwe Mimọ to gbẹyin fun aṣalẹ yi (Mo ni ọpọlọpọ ti mo kọ 
sihin, ṣugbọn n o fi silẹ), ẹ jẹki a ṣi Bibeli wa si Iwe Kọrinti kinni ori kejila. Nigbana, a o ka eyi, a o si wa si 
ipari lẹyin naa. O dara. Iwe Kọrinti kinni ori kejila. Eniyan melo lo gba ẹkọ Paulu Mimọ gbọ? Dajudaju! O sọ 
ninu Iwe Galatia 1:8, “Ti angẹli kan ba kọ yin ni ẹkọ kan ti o yatọ, jẹki o di ẹni ifibu,” ki a ma tii sọ oniwaasu 
kan. Ti angẹli kan lati ọrun ba sọkalẹ wa, ti o si kọ yin ni ohun miran, jẹki o di ẹni ifibu, ṣe ẹ rii. Maṣe ni ohun 
kan lati ṣe pẹlu eyi. Bayi kiyesi eyi, Iwe Kọrinti ori kejila.

Eniyan melo lo mọ pe a gbọdọ wa ninu Kristi, ki a lee lọ ni ajinde, nitoripe ara Mimọ Rẹ ni Ọlọrun ṣe ileri 
lati gbe dide, abi? Ko si ọna miran; ko si ọna miran. Ti iwọ koba si ninu Kristi... O lee wo ẹyin wo, ki o 
gbaagbọ, ki o sọ pe, “Dajudaju, mo gba a gbọ. Oun ni Ọmọ Ọlọrun.” O dara, arakunrin mi, mo ṣetan lati bọ ọ 
lọwọ nigbati o ba sọ iyẹn. “Mo gbagbọ ninu Rẹ. N o jẹwọ Rẹ bi Olugbala mi.” Iyẹn dara, ṣugbọn iwọ ko si 
ninu Rẹ sibẹ. N o bọ oniwaasu lọwọ. N o jẹwọ ẹ̀ṣẹ̀ mi.“ Iyẹn ki i ṣe e Oun.

Bayi, kiyesii! Wo ohun ti Paulu sọ nipa bi iwọ yoo ṣe wọ inu Kristi. Bi a o ṣe mọ ọ bi ẹniti a kọ ni ila? 
Abrahamu, wọn ni àmì kan. Feti si eyi bayi, Iwe Kọrinti ori kejila, ẹ jẹki a bẹrẹ lati ẹsẹ̀ kejila:

Nitori gẹgẹ bi ara ti jẹ ọkan, ti o si ni ẹya pupọ, ṣugbọn ti gbogbo ẹya ara ti i ṣe pupọ jẹ ara kan: bẹẹ si ni 
Kristi pẹlu. [Kò pín yẹlẹyẹlẹ: ọkan ni. Feti silẹ!]

[Nitori, ṣe nipa ijọ kan-eniyan melo lo ka a tẹle mi? - ṣe nipa ìbọwọ́ kan ni, ṣe nipa omi kan ni.... Rara! 
Nigbana, eniyan kan ko tọna.].... nipa Ẹmi kan [Ṣe olu ijọ ni? Ẹmi Mimọ ni, ṣe ẹ rii.].... Nitoripe nipa Ẹmi kan ni 
a baptisi gbogbo wa sinu ara kan: i ba ̣se Juu, tabi Helleni, iba ṣe ẹru, tabi ominira; a si ti mu gbogbo wa mu 
ninu Ẹmi kan.

Ara Kristi jẹ Ẹmi kan, nibiti ẹya ara kọọkan lati Pentikọsti titi di oni ti n mu waini tuntun kannaa, Ẹmi Mimọ 
kannaa, ti O n mu esi kan naa jade. Bawo ni a ṣe n ṣe e? Nipa Ẹmi kan. Oun ni ilẹkun ti Ọlọrun ṣi silẹ; Ẹmi 
Mimọ. Ki ni? Oun ni ilẹkun ti Ọlọrun ṣi silẹ; O jẹ àmì, O jẹ edidi, O jẹ Olutunu; O jẹ alagbawi; O jẹ idaniloju; 
Oun ni isimi; O jẹ alafia; O jẹ inurere; O jẹ iwosan; O jẹ Iye; Oun ni ilẹkun ti Ọlọrun ṣi silẹ si gbogbo nkan 
wọnyi. Oun ni ilẹkun ti Ọlọrun ṣi silẹ si Kristi.... Ọlọrun fihan pe Oun ji Jesu dide kuro ninu oku. Awọn ti wọn si 
ku ninu Kristi ni Ọlọrun yoo si mu lọ pẹlu Rẹ ni ajinde. “Ẹ maṣe mu Ẹmi Mimọ Ọlọrun binu nipa eyiti a ṣe 
edidi yin sinu Kristi titi di ọjọ ajinde yin.” Eniyan melo lo gba eyi gbọ?

Ki ni Kristi? Ki ni Ẹmi Mimọ? Ki i ṣe ohun ti eniyan lee fi ṣe ẹlẹya. O jẹ ohun ti awọn eniyan fi n rẹrin, 
ṣugbọn onigbagbọ ko lee ṣe bẹẹ. Si awọn alaigbagbọ.... O wu mi ki n ni akoko bi ọṣẹ meji tabi mẹta; n o fẹ 
lati lo aṣalẹ ọla lati sọ ohun ti O jẹ si awọn alaigbagbọ. Ẹ jẹki n sọ ọ laarin iṣẹju diẹ. Ohun ẹgan ni  si  wọn,

idẹkun ni si wọn; okuta ikọsẹ ni si wọn; iku ni O jẹ fun wọn; O jẹ iyapa aye ainipẹkun kuro lọdọ Ọlọrun si wọn. 
Nko tilẹ lee ro nipa ohun ti O jẹ si awọn alaigbagbọ.

Ẹ ranti, òjò kan naa ti awọn alaigbagbọ fi ṣe ẹlẹya ni òjò kannaa ti o gba Noa la pẹlu idile rẹ, ṣe ẹ rii. Ẹmi 
kannaa (Ẹmi Mimọ) ti awọn n fi ṣe ẹlẹya, ti wọn si n pe ni iṣiwere, ati akojọpọ kókó, “O jẹ iṣiwere si wọn,” 
Oun ni ohun kannaa ti yoo mu ijọ lọ ni igba-soke, ti yoo si ji i dide ni ọjọ ikẹhin, Ohun ni yoo mu idajọ wa si ori 
awọn alaigbagbọ. Bẹẹ ni! Ohun ti Ẹmi Mimọ jẹ niyi.

Alabukun ni fun (ẹ jẹki n sọ eyi pẹlu otitọ ọkàn mi): Alabukun ni fun awọn ti ebi n pa, ti orugbẹ si ngbẹ 
nipa ododo, nitori a o kun wọn.

Ni aṣalẹ ọla a o sọrọ nipa ohun ti O n ṣe nigbati O ba de.79

Nisisiyi, eniyan melo nihin ni yoo fẹ lati gba Ẹmi Mimọ, ti o si n fẹ ki ẹnikan gbadura fun ọ, ki o lee ri 
imọlẹ? O mọ ohun ti o jẹ.

Bayi, ni aṣalẹ ọla, a o sọ nipa ohun ti O n ṣe, nigbana, aṣalẹ ọtunla yoo wa fun ẹkọ nipa bi a o ṣe gba a. 
Nigbana, a o wa lati gbadura fun ọ.... a o ṣalaye fun awọn eniyan nipa bi wọn yoo ṣe gba a, a o si wọ inu 
awọn iyara lọ, a o duro sibẹ, ti yoo ba gba gbogbo akoko Keresimesi (iyẹn tọna), titi ti Ẹmi Mimọ yoo fi wa. A 
o wọ inu rẹ lọ, a o si gba a bi Ọlọrun ṣe ṣe ileri Rẹ, ti O si sọkalẹ ni ibẹrẹ. Ọna ti a wa sihin lati ṣe e niyẹn. Ko 
si iyatọ kan nibẹ, ohun to wu ki ẹnikẹni sọ, a o.... Ọrọ Ọlọrun ni isakoso ninu ọkan mi. Bẹẹ ni. Mo si fẹ ohun ti 
Ọlọrun ni fun mi niyi. Ti ohun miran ba wa lẹyin rẹ, ọrun ti o ṣi silẹ, Oluwa, nitori ọkàn mi ṣi silẹ fun mi. Bẹẹ 
ni.

Eniyan melo lo fẹ ẹ, bayi ẹ na ọwọ yin soke, pe, “gbadura fun mi.” Bayi, nigbati ẹ na ọwọ yin soke sibẹ: 
Baba Ọrun, a ti kọ wa fun igba pipẹ, ṣugbọn Ẹmi Rẹ wa nihin. Awọn ọwọ kan wa ninu afẹfẹ nisisiyi, wọn si 
mọ ohun ti O jẹ. Wọn mọ ohun ti Ẹmi Mimọ tumọsi. Mo gbadura, Ọlọrun, pe ki ipade yi to pari, pe gbogbo 
ọwọ nihin ni wọn yoo na soke pe awọn ti gba Ẹmi Mimọ. Ṣe e, Oluwa.

A gbadura fun wọn; a beere pe iwọ yoo bukun wọn, ki O si fun wọn ni ifẹ ọkàn wọn. Wo ọwọ wọn, 
Oluwa. Wọn fẹran Rẹ, wọn n fẹ ẹ. Wọn mọ pe awọn ko lee lọ.... Ni aṣalẹ ọla, ti Iwọ ba ran mi lọwọ, Oluwa, a 
lee fi idi rẹ mulẹ ninu Iwe Mimọ pe wọn ko lee lọ ni igbasoke laini Ẹmi Mimọ. Nitorina, mo gbadura, Baba, pe 
Iwọ yoo fun wọn ni ebi ati orugbẹ, ki wọn lee gba Ẹmi Mimọ. Mo fi wọn le Ọ lọwọ nisisiyi, Baba, ki O si fun wa 
ni ibukun ti a n beere fun un ni orukọ Jesu. Amin.

Mo fẹran Rẹ, mo fẹran Rẹ,
81 Tori Oun lo kọ fẹ mi,

O san gbese igbala mi
Lori agbelebu.

Mo fẹ sọ eyi ki a to kọ orin lẹẹkan si i. Mo fẹ ṣe ipade pẹlu ọpọlọpọ awọn oniwaasu ninu iyara nihin ni 
aṣalẹ Ọ́jọ Ẹti, ki isin to bẹrẹ, ṣe ẹ rii. Ni aṣalẹ ọjọ Ẹti. Ṣe ẹ ri ohun ti mo n gbiyanju lati ṣe? Lati ṣe afihan ohun 
ti O jẹ, bi a ṣe lee gba, ati ohun ti a gbọdọ bọwọ fun. Nigbana, iwọ ko ni wa bi afọju, ti ó kan n wọ inu ohun 
kan lọ lai mọ. Idi niyi ti nko fi beere fun Un ni aṣalẹ yi. Mo fẹ ki ẹ mọ ohun ti O jẹ. O jẹ ileri; O jẹ edidi, O jẹ 
Olutunu; ati bẹẹbẹẹ lọ. Nigbana, ni aṣalẹ ọla ati ti ọtunla, nigbana a o bẹrẹ lati ibẹlọ, titi ti yoo fi wa. Maṣe 
bikita nipa bi yoo ṣe pẹ to; a o duro titi ti yoo fi de. Fọ ọkan rẹ mọ. Oun ko lee tu U sinu ọkan ti ko mọ. Wa ni 
yíyẹ! Ṣetan! Oun yoo si fifun ọ.

Mo fẹran Rẹ, mo fẹran Rẹ,

(Ẹ jẹki a na ọwọ wa soke bayi.)
Tori Oun lo kọ fẹ mi,
O san gbèsè igbala mi
L'ori agbelebu.

Olusọ agutan ti sọ pe a o bẹrẹ ni agogo meje aṣalẹ ọla, a si ti gba bẹẹ, dipo agogo meje-abọ. Iyẹn yoo 
jẹ ki a pari ni agogo mẹjọ-abọ dípò agogo mẹsan-abọ. Ni agogo meje aṣalẹ ọla, orin yoo bẹrẹ; n o bẹrẹ 
iwaasu ni agogo meje-abọ.

Mo fẹran Rẹ, (Ẹ jẹki a mu aṣọ inuju wa jade, ki a si fi yin Ọlọrun.) Mo fẹran Rẹ, (Ẹ jẹki a ṣe e ni ọna to 
yatọ bayi.).

Tori Oun lo kọ fẹ mi,

O sàn gbeṣe igbala mi

Lor' agbelebu.

O dara. Olusọ agutan yin yoo wa nisisiyi, Arakunrin Neville.


